
ᓇᓗᓇᐃᔭᐃᓂᖅ 

 

ᑖᒃᑯᐊ ᐊᑐᐃᓐᓇᖃᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ ᐱᖁᔭᖓ 

ᐱᑕᖃᕈᑕᐅᖕᒪᑦ ᑲᒥᓯᓇ ᓄᓇᕗᒧᑦ ᑎᒃᑯᐊᖅᓯᔪᓐᓇᖅᑐᓂ, ᐊᑐᓕᖁᔨᑎᓪᓗᒍ ᒪᓕᒐᓕᐅᕐᕕᒃ, ᑖᑦᓱᒥᖓ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇᒥᑦ ᐊᕐᕌᒍᓄᑦ ᑕᓪᓕᒪᓄᑦ 

ᐊᓪᓚᒡᕕᖕᒦᓐᓂᐊᕐᓗᓂ. 

 

ᒥᔅ ᐃᓖᓐ ᑮᓇᓐ ᕕᖕᔅ ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ ᐅᓪᓗᐊᓂ ᕕᕝᕗᐊᕆ 24, 2015, ᑕᓪᓕᒪᓄᑦ ᐊᕐᕌᒍᓄᑦ 

ᐊᓪᓚᒡᕕᐊᓃᓐᓂᐊᕐᓗᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒥᒃ.  ᑖᓐᓇ ᓯᑕᒪᒋᓕᖅᑕᖓ 

ᑕᒡᕙᓂ ᐃᓂᒦᑦᑐᓂ ᐊᓪᓚᒡᕕᐊᓃᓐᓂᐊᕐᓗᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 

ᓄᓇᕗᒧᑦ.  ᒥᔅ ᑮᓇᓐ ᕕᖕᔅ ᐱᔨᑦᓯᖅᑎᐅᓯᒪᖕᒥᔪᖅ ᐊᓪᓚᒡᕕᐊᓃᓐᓂᐊᕐᓗᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᓪᓗᓂ ᓄᓇᑦᓯᐊᕐᒧᑦ. 

 

ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ ᐱᖁᔭᖓ ᐊᒻᒪ ᒪᓕᒋᐊᓖᑦ 

ᐋᖅᑭᒃᑕᐅᔪᑦ ᐊᑖᒍᑦ ᑎᒍᔭᐅᓚᐅᖅᑐᑦ ᓄᓇᑦᓯᐊᕐᒥᑦ ᐊᐃᐳᕈ 1, 1999.  ᐊᑯᓐᖓᓐᓂ 1999 ᐊᒻᒪ 2012, ᖃᑦᓯᑲᓪᓚᐃᑦ 

ᐊᖏᔫᓐᖏᑦᑐᑦ ᐋᖅᑭᒋᐊᖅᑐᒋᑦ ᒪᓕᒐᕐᓄᑦ ᐱᔾᔪᑎᖃᖅᑐᑦ ᐊᑲᐅᓐᖏᓕᐅᕈᑎᖃᕐᓂᕐᒧᑦ ᐊᓯᖏᓐᓂᒃ ᐊᕕᒃᑐᖅᓯᓂᐅᔪᒧᑦ 

ᒪᓕᒐᕐᓂᒃ. 

 

ᐱᖁᔭᒃᓴᖅ 38, ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ ᐱᖁᔭᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓚᐅᖅᑐᖅ ᔫᓂ 1, 2012.  ᐱᖁᔭᒃᓴᖅ 38 ᐊᖏᕈᑕᐅᓚᐅᖅᑐᖅ ᔫᓂ 8, 2012.  ᑕᒪᒃᑯᐊ ᐋᖅᑭᒋᐊᕈᑕᐅᔪᑦ 

ᓇᓗᓇᐃᔭᖅᓯᒪᓂᖅᓴᐅᔾᔪᑏᑦ ᐱᔪᓐᓇᐅᑎᖏᓐᓄᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ 

ᑲᓐᖑᓇᖅᑑᑎᑕᐅᒋᐊᓖᑦ ᑲᒥᓯᓇ  ᕿᒥᕐᕈᔪᓐᓇᖁᓪᓗᒍ ᐃᖕᒥᒨᖓᔪᓂᒃ-ᑐᕌᖓᔪᓂᒃ ᕿᒥᕐᕈᓗᓂ ᑐᑭᓯᒋᐊᕈᑎᒃᓴᓂᒃ 

ᐃᖕᒥᒨᖓᔪᑦ ᑎᒍᒥᐊᖅᑕᐅᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ.  ᑕᒪᒃᑯᐊ ᐋᖅᑭᒋᐊᕈᑏᑦ ᐊᑐᓕᓚᐅᖅᑐᑦ ᒪᐃ 11, 2013. 

 

ᑕᒡᕙᓂ ᐅᓂᒃᑳᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᖏᓐᓂᒃ ᑕᒪᒃᑯᐊ 2012-2013 ᐊᒻᒪ 2013-2014 ᐊᕐᕌᒍᑕᒫᑦ ᐅᓂᑦᑳᑦ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ,  ᑐᓂᔭᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᐊᕐᑑᕝᕙ 28, 

2014, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᓯᒪᔪᑦ ᑖᒃᑯᐊ “ᓄᓇᕗᑦ ᒐᕙᒪᖏᑦ ᐱᓕᕆᖃᑎᖃᑦᓯᐊᖁᓪᓗᒋᑦ ᐊᓪᓚᒡᕕᐊᓂᒃ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᐃᖕᒥᓂᖅᓱᕈᓐᓇᕐᓂᕐᒧᓪᓗ ᑲᒥᓯᓇᐅᑉ, ᐱᓕᕆᐊᖃᖅᑎᓪᓗᒋᑦ ᐃᖕᒥᓂᖅᓱᕈᓐᓇᕐᓂᕐᒧᑦ 

ᑭᒡᓕᓯᓂᐊᖅᑕᐅᓂᖏᑦ ᐱᓕᕆᕖᑦ, ᒐᕙᒪᒃᑯᑦ ᑎᒥᖁᑎᖏᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᒥ ᑯᐊᐳᕇᒪᖑᔪᑦ ᑕᒡᕙᓂ 

2015-2016 ᐊᕐᕌᒍᐊᓂ.” 

 

ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐅᓂᒃᑳᖓ ᐱᔾᔪᑎᖃᖅᑐᖅ 

ᐃᖕᒥᓂᖅᓱᕈᓐᓇᕐᓂᖅ ᑭᒡᓕᓯᓂᐊᖅᑕᐅᓂᖓ ᑕᐃᑲᓂ ᕿᑭᑦᑕᓂ ᐋᓐᓂᐊᕐᕕᖕᒥ ᓴᖅᑭᑎᑕᐅᓚᐅᖅᑐᖅ ᓄᕕᒻᐱᕆ 8, 

2016.  ᑖᒃᑯᐊ ᑲᑎᒪᔨᕋᓛᑦ ᑐᓂᔭᐅᓚᐅᖅᑐᑦ ᓇᓕᖅᑲᖏᓐᓂᒃ ᒐᕙᒪᒃᑯᑦ ᑭᐅᔾᔪᑎᒻᒪᕆᖏᑦᑕ ᑖᑦᓱᒧᖓ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐅᓂᒃᑳᖓᓄᑦ ᐅᓪᓗᐊᓂ ᒪᐃ 3, 2017, ᑕᐃᔭᐅᔪᖅ 

ᐱᓕᕆᕕᐊᑕ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔾᔪᑎᖏᑦ ᑖᒃᑯᓄᖓ IPC ᕿᑭᖅᑕᓂ ᐋᓐᓂᐊᕐᕕᐅᑉ 

ᐃᖕᒥᓂᖅᓱᕈᓐᓇᕐᓂᕐᒧᑦ ᑭᒡᓕᓯᓂᐊᖅᑕᐅᓂᖓᓄᑦ ᐊᑐᓕᖁᔭᐅᔪᑦ (ᐅᐃᒍᐊ A). 

 

ᑕᒡᕙᓂ ᒪᐃ 10-11, 2017, ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓕᖕᓄᑦ 

ᑲᒥᓯᓇ ᐊᒻᒪ ᓄᓇᕗᑦ ᒐᕙᒪᖏᑦᑕ ᐊᖓᔪᖅᑲᐅᑎᖏᑦ ᓯᕗᕌᓃᓚᐅᖅᑐᑦ ᒪᓕᒐᓕᐅᕐᕕᐊᓂ ᒪᓕᒐᓕᐅᕐᕕᐅᑉ.  ᑖᒃᑯᐊ 

ᑲᑎᒪᔨᕋᓛᑦ ᓈᓚᒃᑎᑦᓯᓂᖏᑦ ᑐᓵᔭᐅᑦᓴᐅᑎᒋᕙᓪᓕᐊᓪᓗᑎᒃ ᑕᓚᕖᓴᒃᑯᑦ ᐊᕕᒃᑐᑦᓯᒪᓂᐅᔪᓕᒫᒥ ᐊᒻᒪ, ᒪᑐᐃᖓᓪᓗᑎᒃ 

ᑕᖅᑲᒃᑯᓄᖓ ᐊᒻᒪ ᑐᓴᖃᑦᑕᐅᑎᓕᕆᔨᓄᑦ ᐳᓛᕆᐊᖅᓯᒪᔪᑦ ᐃᓂᖓᓂ.  ᑲᑎᒪᔾᔪᑎᕕᓃᑦ ᑕᒡᕙᓐᖓᑦ ᑲᑎᒪᔨᕋᓛᑦ 

ᓈᓚᒃᑎᑦᓯᓂᖏᓐᓄᑦ ᐱᔭᐅᔪᓐᓇᖅᑐᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᐊᓂ. 

ᐅᔾᔨᕆᔭᐅᔪᑦ, ᐊᑐᓕᖁᔭᐅᔪᓪᓗ 

 

ᐅᖃᐅᓯᐅᔪᖅ:  ᒪᓕᒐᐃᑦ, ᐊᑐᐊᒐᐃᓪᓗ 

 

ᑕᒡᕙᓂ 2016 ᐅᓂᒃᑳᑦ ᐱᓪᓗᒍ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑭᒡᓕᓯᓂᐊᖅᑕᐅᓂᖓ ᕿᑭᖅᑕᓂ ᐋᓐᓂᐊᕐᕕᒃ, ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑑᑎᑕᐅᒋᐊᓕᖕᓄᓪᓗ ᑲᒥᓯᓇ ᐊᑐᓕᖁᔨᓯᒪᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦ 

ᐋᖅᑭᒃᓱᐃᓗᑎᒃ ᐋᓐᓂᐊᖅᑐᓕᕆᓂᕐᒨᖓᔪᒥᒃ-ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐱᖁᔭᒃᓴᓂᒃ.   ᑖᓐᓇ ᐱᕙᓪᓕᐊᑎᑦᓯᓗᑎᒃ 

ᐊᕐᕌᒎᓂᐊᖅᑐᓄᑦ ᖁᓕᓄᑦ. 

 

ᑕᒡᕙᓂ ᒪᐃ 3, 2017, ᑭᐅᔾᔪᑎᒻᒪᕆᖕᒥᓂ ᑖᒃᑯᓄᖓ ᐊᑐᓕᖁᔭᖏᓐᓄᑦ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ 

ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᑲᒥᓯᓇ, ᑖᒃᑯᐊ ᒐᕙᒪᒃᑯᑦ ᐅᖃᖅᓯᒪᔪᑦ ᑖᓐᓇ: 

 

“ᐋᓐᓂᐊᖃᕐᓇᖏᑦᑐᓕᕆᓂᖅ ᑲᑎᒪᔨᕋᓛᓂ ᑭᒡᒐᖅᑐᖅᑕᐅᓪᓗᑎᒃ ᐱᓕᕆᕕᐅᔪᖅ ᐊᒻᒪ ᒪᓕᒐᓕᕆᔩᑦ;   

ᑖᒃᑯᐊ ᑲᑎᒪᔨᕋᓛᑦ ᐋᖅᑭᒃᓱᐃᕙᓪᓕᐊᔪᑦ ᒪᓕᒐᒃᓴᓂᒃ (LP) ᐊᒻᒪ ᐋᖅᑭᒃᓱᐃᕙᓪᓕᐊᓪᓗᑎᒃ ᑎᑎᕋᖅᓯᒪᔪᓂᒃ 

ᐃᖕᒥᓂᖅᓱᕈᓐᓇᕐᓂᕐᒧᑦ ᐱᓕᕆᐊᖑᔪᓂᒃ ᐱᓕᕆᐊᕆᔭᐅᔪᓐᓇᖅᑐᑦ ᒪᓕᒐᒃᑕᖃᖅᑎᓐᓇᒍ.  ᓂᕆᐅᒋᔭᐅᔪᖅ 

ᑖᒃᑯᐊ ᒪᓕᒐᒃᓴᑦᑦ ᑐᓂᔭᐅᒐᔭᕐᓂᖏᓐᓂᒃ ᑭᖑᓪᓕᕐᓄᑦ ᒐᕙᒪᐅᓂᐊᖅᑐᓄᑦ.” 

 

ᑖᒃᑯᐊ ᑲᑎᒪᔨᕋᓛᑦ ᑲᔪᓯᓯᒪᔪᑦ ᑎᓕᐅᕇᓐᓇᖅᑐᑎᒃ ᑖᓐᓇ ᐱᓕᕆᕕᒃ ᐱᓕᕆᖃᑎᖃᑦᓯᐊᕐᓗᓂ ᑖᑦᓱᒥᖓ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇ ᐱᓪᓗᒋᑦ ᐱᕙᓪᓕᐊᑎᑕᐅᓂᖏᑦ 

ᐋᓐᓂᐊᖅᑐᓕᕆᓂᕐᒧᑦ-ᑐᕌᖓᔪᓂᒃ ᑲᓐᖑᓇᖅᑑᑎᑦᓯᒋᐊᖃᓂᕐᒧᑦ ᐱᖁᔭᒃᓴᑦ. 

 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᔪᑦ ᖃᑦᓯᑲᓪᓚᐅᔪᓐᓇᕐᓂᖏᑦ ᓱᓕ ᐊᕐᕌᒍᑦ ᐱᑕᖃᓕᓚᐅᓐᖏᓂᖓᓂ 

ᐋᓐᓂᐊᖅᑐᓕᕆᓂᕐᒨᖓᔪᒥᒃ-ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐱᖁᔭᕐᓂᒃ ᐊᖏᕈᑕᐅᒐᔭᕐᓂᖏᑦ ᐊᒻᒪ ᐊᑐᓕᖅᑎᑕᐅᓗᑎᒃ 

ᓄᓇᕗᒥ.  ᒫᓐᓇᐅᔪᕐᓕ, ᖃᑦᓯᑲᓪᓚᐅᖕᒪᑕ ᓱᓕ ᐅᖃᐅᓯᐅᒋᐊᓖᑦ ᐃᓱᒫᓘᑕᐅᓂᖏᑦ ᓴᐳᔾᔭᐅᓯᒪᒋᐊᖃᕐᓂᖏᑦᑕ 

ᐋᓐᓂᐊᖅᑐᑦ ᑲᓐᖑᓇᖅᑑᑎᑕᐅᒋᐊᖃᕐᓂᖏᑦ ᑖᒃᑯᐊ ᑲᑎᒪᔨᕋᓛᑦ ᐅᒃᐱᕈᓱᒃᑐᑦ ᑕᒪᓐᓇ 

ᐅᖃᐅᓯᐅᑲᐅᑎᒋᔭᕆᐊᖃᕐᓂᖓᓂᒃ. 

 

ᑎᑎᕋᖅᓯᒪᓂᐊ 42 ᑖᒃᑯᓇᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ ᐱᖁᔭ 

ᐱᓕᕆᐊᓴᖃᖅᑎᑦᓯᔪᖅ ᑖᒃᑯᐊ:  

 

42. ᓂᐊᖁᕆᔭᐅᔪᖅ ᒐᕙᒪᒃᑯᑦ ᑎᒥᖁᑎᖓᓐᓂ ᓴᐳᔾᔨᓯᒪᓂᐊᖅᐳᖅ ᐊᑐᓃᖅᑐᓅᖓᔪᑦ ᑐᑭᓯᒋᐊᕈᑎᒃᓴᓂᒃ, 

ᐋᖅᑭᒃᓯᓯᒪᓗᑎᒃ ᑎᒍᓚᑕᐅᑦᑕᐃᓕᔾᔪᑎᒃᓴᑦ ᑕᐃᒪᓐᓇ ᐊᑦᑕᕐᓇᖅᑐᓄᑦ ᐊᖏᖅᑕᐅᓯᒪᖏᑦᑐᑦ 

ᐊᑐᑐᐃᓐᓇᕆᐊᖃᕐᓂᖏᓐᓄᑦ, ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ, ᓴᖅᑭᑎᑦᓯᓂᕐᒧᑦ ᐅᕝᕙᓘᓐᓃᑦ ᐃᒋᑦᓯᓂᕐᒧᑦ. 

 

ᐅᓂᒃᑳᖓᓂ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᑲᒥᓯᓇ ᓇᓗᓇᐃᔭᐃᓯᒪᔪᖅ 

ᐊᔾᔨᒌᓐᖏᑦᑐᓂᒃ ᐊᑐᐃᓐᓇᐅᖏᔾᔪᑎᒃᓴᓂᒃ ᐋᖅᑭᒃᓯᒪᔪᓂᒃ ᐊᒻᒪ ᑎᒍᓚᑕᐅᑦᑕᐃᓕᔾᔪᑎᓂᒃ ᐊᑐᓕᖅᑎᑕᐅᔪᓐᓚᖅᑐᑦ 

ᓴᖅᑭᑎᑕᐅᓗᓂ ᑖᓐᓇ ᑐᕌᒐᖅ.  ᐅᖃᓚᐅᖅᑐᖅ ᐃᒪᓐᓇ: 

 

“ᐊᑦᑕᕐᓇᖅᑕᐃᓕᒪᔾᔪᑏᑦ ᓱᖃᐃᒐᔭᖅᑐᓄᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᒡᒍᖅᑕᐅᓯᒪᓗᑎᒃ ᐱᓗᐊᓐᖏᑦᑐᖅ 

ᐅᕝᕙᓘᓐᓃᑦ ᐊᒃᓱᐊᓘᖅᑐᑦ.  “ᐱᓗᐊᓐᖏᑦᑐᖅ” ᐊᑦᑕᕐᓇᖅᑕᐃᓕᔾᔪᑏᑦ ᓲᕐᓗ ᐃᖅᑲᓇᐃᔭᖅᑎᓂᒃ 

ᐊᖏᖅᑎᑦᓯᖃᑦᑕᕐᓂᖅ, ᐃᓕᓐᓂᐊᖅᑎᑕᐅᓗᑎᒃ, ᐃᖅᑲᓇᐃᔭᖅᑏᓪᓗ ᓈᒪᔪᓂᒃ ᐊᑐᐊᒐᕐᓂᒃ ᐊᒻᒪ 

ᐃᓕᖅᑯᓯᐅᒋᐊᖃᖅᑐᓂᒃ ᓴᐳᔾᔭᐅᓯᒪᔾᔪᑎᒃᓴᓂᒃ ᑲᓐᖑᓇᖅᑑᑎᑕᐅᒋᐊᓕᖕᓄᑦ. 

ᐅᒡᒍᐊᕐᓇᖅᐳᖅ, ᐅᓂᒃᑳᖏᓐᓂ ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᑲᒥᓯᓇ 

ᐅᖃᓚᐅᕐᒥᖕᒪᑦ ᑖᒃᑯᐊ: 

 

“ᑕᒪᓐᓇ ᑭᒡᓕᓯᓂᐊᕐᓂᖅ ᓴᖅᑭᑎᑦᓯᒃᑲᓐᓂᓚᐅᖅᑐᖅ ᐱᑕᖃᓐᖏᓐᓂᖓᓂᒃ ᑲᓐᖑᓇᖅᑑᑎᑦᓯᒋᐊᖃᓂᕐᕐᒧᑦ 

ᐊᐅᓚᑦᓯᔾᔪᑎᓂᒃ ᐅᓪᓗᒥᒧᑦ ᐊᓐᖑᑎᓯᒪᔪᓂᒃ, ᓈᒪᔪᓂᒃ ᐊᒻᒪ ᑐᑭᓯᐊᑦᓯᐊᖅᑕᐅᔪᓂᒃ ᐊᒻᒪ ᐃᑲᔪᖅᓱᖅᑕᐅᔪᓂᒃ.  

ᑕᐃᒪᓐᓇᐃᑦᑐᖃᖅᑎᓐᓇᒍ ᑲᓐᖑᓇᖅᑑᒋᐊᖃᖅᑐᓄᑦ ᐊᐅᓚᑦᓯᔾᔪᑎᓂᒃ, ᖃᐅᔨᓚᐅᓐᖏᑦᑐᒍᑦ 

ᓴᖅᑭᔮᖅᑎᑦᓯᔾᔪᑎᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐅᔾᔨᕈᓱᓕᖅᑎᑦᓯᔾᔪᑎᓂᒃ ᐊᒻᒪ, ᒪᓕᒃᑕᐅᒋᐊᖃᖅᑐᑦ 

ᐊᒡᒍᖅᓯᒪᓪᓗᑎᒃ, ᐊᔾᔨᒌᒐᑎᒃ ᐊᒻᒪ ᑐᑭᓯᐅᒪᔭᐅᑦᓯᐊᖏᑦᑐᑦ ᐃᖅᑲᓇᐃᔭᖅᑎᖏᓐᓄᑦ ᕿᑭᖅᑕᓂ 

ᐋᓐᓂᐊᕐᕕᐅᑉ.” 

 

ᐅᓂᒃᑳᖓᓂ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑑᑎᑕᐅᒋᐊᓕᖕᓄᑦ ᑲᒥᓯᓇ ᐅᖃᓚᐅᖅᑐᖅ, ᐃᓚᖓᓐᓂ 

ᐳᓚᕋᑦᑎᓪᓗᒍ ᕿᑭᖅᑕᓂ ᐋᓐᓂᐊᕐᕕᖕᒥᑦ, ᖃᐅᔨᖃᑦᑕᓚᐅᕐᓂᕐᒥᓂᒃ ᖃᑦᓯᑲᓪᓚᐃᖅᑐᓂ ᐃᖕᒥᒨᖓᔪᑦ ᐋᓐᓂᐊᕆᔭᐅᔪᓄᑦ 

ᑐᑭᓯᒋᐊᕈᑎᒃᓴᑦ ᑲᑎᖅᓱᖅᑕᐅᓯᐊᖃᑦᑕᓚᐅᓐᖏᑦᑐᑦ ᐊᒻᒪ ᐸᐸᑕᐅᑦᓯᐊᕋᑎᒃ ᐃᓗᐊᓂ.  

 

ᑲᑎᒪᔨᕋᓛᑦ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᑎᒃ ᓈᓚᒃᑎᑦᓯᓂᖃᖅᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐅᖃᓚᐅᖅᑐᑦ ᖃᑦᓯᑲᓪᓚᐃᑦ ᐃᓕᖅᑯᓯᐅᒋᐊᓖᑦ ᐃᖕᒥᒨᖅᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ 

ᒫᓂᖅᑭᑦᑕᐃᓕᔾᔪᑎᒃᓴᖏᓐᓂᒃ ᐊᒻᒪ ᓴᐳᔾᔭᐅᓯᒪᔾᔪᑎᒃᓴᖏᑦ ᐊᑐᓕᖅᑎᑕᐅᕙᓪᓕᐊᓕᖅᑐᑦ.  ᐃᓚᖏᑦ ᑕᒪᒃᑯᐊ 

ᐃᓕᖅᑯᓯᐅᔪᑦ ᐃᓚᖃᖅᑐᑦ ᐋᓐᓂᐊᕐᕕᐅᑉ ᖃᕆᓴᐅᔭᖏᑦᑕ ᖄᖏᓐᓂ ᑕᑯᒃᒪᓴᐅᔪᒃᓴᑦ, ᓄᑖᑦ ᒫᓂᖅᑭᑦᑕᐃᓕᒃᓴᕕᒃ 

ᐊᓪᓚᒡᕕᒃ ᐃᓱᓕᑦᑕᕐᕕᖃᐅᖅᑐᑦ ᐊᒻᒪ ᖃᕆᓴᐅᔭᖏᑦ ᐃᓯᖅᑕᐅᔾᔭᐃᒃᑯᑎᓖᑦ ᐊᒻᒪ ᓄᒃᑎᖅᑕᐅᖃᑦᑕᕆᐊᖃᕐᓂᖏᑦ 

ᐋᓐᓂᐊᖅᑐᑦ ᐊᐃᑉᐹᖁᑎᖏᑦ ᖃᕆᓴᐅᔭᒃᑯᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᖃᓚᐅᖅᑐᑦ ᖁᔭᓕᓂᕐᒥᓂᒃ ᑖᓐᓇ ᐋᓐᓂᐊᕐᕕᒃ ᐱᓕᕆᐊᖃᕋᓱᐊᕐᓂᖓᓂᒃ ᑕᒪᑐᒥᖓ.  ᑭᓯᐊᓂ 

ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᓪᓗᑎᒃ ᑖᓐᓇ ᐋᓐᓂᐊᕐᕕᒃ ᐋᖅᑭᒃᓱᐃᒋᐊᖃᖅᑐᑦ ᐊᒻᒪ ᐊᑐᓕᖅᑎᑦᓯᓗᓂ 

ᓇᓗᓇᐃᔭᖅᓯᒪᔪᓂᒃ ᐊᒻᒪ ᓈᒪᑦᓯᐊᖅᑐᓂᒃ ᐊᑐᐊᒐᕐᓂᒃ ᑕᒪᒃᑯᐊ ᐃᖅᑲᓇᐃᔭᖅᑎᓕᒫᑦ ᐊᑐᑦᓯᐊᖁᓪᓗᒋᑦ 

ᐃᓕᖅᑯᓯᐅᒋᐊᖃᖅᑐᓂᒃ ᐊᒻᒪ ᓴᐳᔾᕙᐅᓯᒪᔾᔪᑎᓂᒃ ᐊᓐᓂᐊᖅᑐᑦ ᑎᑎᖅᑲᖁᑎᖏᓐᓄᑦ ᐊᔪᕐᓇᖏᓐᓂᓕᒫᖓᒍᑦ. 

 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᔪᑦ ᑖᒃᑯᐊ ᒐᕙᒪᒃᑯᑦ ᐊᑐᓕᖅᑎᑦᓯᓯᒪᓂᖏᓐᓂᒃ ᖃᑦᓯᑲᓪᓚᖕᓂᑦ ᐊᑐᐊᒐᕐᓂᒃ 

ᐱᔾᔪᑎᖃᖅᑐᓂᒃ ᐊᑐᕈᓐᓇᕐᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᑲᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᒻᒪ ᓴᖅᑭᑎᑦᓯᓯᒪᓪᓗᑎᒃ 

ᓈᒪᔪᓂᒃ ᑲᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᖓᔪᖅᑲᐅᑎᓄᑦ ᐊᑐᐊᒐᒃᓴᑦ, ᐱᔭᐅᔪᓐᓇᖅᑐᑦ ᐊᒻᒪ ᐊᑐᖅᑕᐅᔪᓐᓇᖅᑐᑦ 

ᐃᓘᓐᓇᖏᓐᓄᑦ ᒐᕙᒪᒃᑯᑦ ᐃᖅᑲᓚᐃᔭᖅᑎᖏᓐᓄᑦ, ᐃᓚᐅᓗᑎᒃ ᐊᓐᓂᐊᕐᕕᐅᑉ ᐃᖅᑲᓚᐃᔭᖅᑎᖏᑦ.  

ᓇᓗᓇᐃᔭᐃᔾᔪᑎᖏᑦ ᒪᓕᒋᐊᓖᑦ ᐅᖃᖅᓯᒪᔪᑦ: 

 

“ᑖᒃᑯᐊ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᖓᔪᖅᑲᐅᑏᑦ ᒪᓕᒐᖓᑦ (PMM) ᓈᒪᑦᓯᐊᖅᑐᑦ ᐱᓕᕆᔾᔪᑎᒋᓗᒍ 

ᐊᒻᒪ ᐃᑲᔫᑎᒋᓗᒍ ᐊᑐᖅᑕᐅᓗᓂ ᐃᓘᓐᓇᖏᓐᓄᑦ ᐃᖅᑲᓚᓇᐃᔭᖅᑎᖏᓐᓄᑦ ᓄᓇᕗᑦ ᒐᕙᒪᖏᑦ 

ᐊᑐᓕᖅᑕᐅᑦᓯᐊᖁᓪᓗᒋᑦ  ᓇᓪᓕᐊᑐᐃᓐᓇᖅ ᑲᓐᖑᓚᖅᑑᑎᑦᓯᐊᖃᕐᓂᖅ ᐃᖕᒥᒨᖅᑐᓂᒃ ᑐᑭᓯᒋᐊᕈᑎᒃᓴᓂᒃ 

ᐊᑖᖑᑦ ᑎᒍᒥᐊᖅᑕᖏᑦ ᐊᒻᒪ ᐊᐅᓚᑕᖏᑦ ᒐᕙᒪᒃᑯᑦ. 

ᑭᓯᐊᓂ, ᐅᓂᒃᑳᖓᓂ, ᑖᓐᓚᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᑲᖑᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇ ᐅᖃᓚᐅᖅᑐᖅ 

ᑖᓐᓇ ᐊᓪᓚᒡᕕᐊᑦ ᑭᒡᓕᓯᓂᐊᓂᐊ “ᓴᖅᑭᑎᑦᓯᓚᐅᖅᑐᖅ ᐊᔾᔨᒋᓐᖏᑦᓯᐊᖅᑕᖏᓐᓂᒃ ᒪᓕᒋᐊᓕᖏᓐᓂᒃ ᕿᑭᑦᑕᓂ 

ᐋᓐᓂᐊᕐᕕᐅ.”  ᐅᖃᕆᓪᓗᓂ ᑖᒃᑯᐊ: 

 

“ᑖᓐᓇ ᐅᖃᖅᓯᒪᒐᓗᐊᖅᑎᓪᓗᒍ ᑎᑎᕋᓯᒪᓂᐊ 8 ᑖᒃᑯᓇᓂ ᒪᓕᒋᐊᓕᖕᓂ ᑖᒃᑯᐊ ᑎᑎᕋᖅᑕᐅᓯᒪᔪᑦ 

“ᐃᑲᔫᑎᖁᓪᓗᒋᑦ ᑖᒃᑯᓂᖓ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ 

ᐱᖁᔭᖓ ᐊᐅᓚᑦᑎᔨ ᐊᒻᒪ ᐱᖁᔭᕐᓄᑦ ᑐᑦᑕᕐᕕᒃ ᐱᓕᕆᐊᖃᕋᓱᐊᖅᑎᓪᓗᒋᑦ ᓴᖅᑭᑎᑦᓯᑦᑕᐃᓕᒪᓂᕐᒧᑦ 

ᐱᓂᕐᓗᖕᓂᐅᔪᓂᒃ ᐊᒻᒪ ᓱᕋᐃᓂᕐᒥᑦ ᒪᓕᒋᐊᓕᖕᓂᑦ ᓇᓗᓇᐃᔭᕐᓗᒋᑦ ᑕᒪᒃᑯᐊ ᑭᓐᖒᒪᒋᔭᐅᔪᑦ ᐊᒻᒪ 

ᓴᓐᖐᓐᓂᐅᔪᑦ ᐊᐅᓚᔾᔪᑕᐅᔪᓂ, ᐊᑐᐊᒐᕐᓂ ᐊᒻᒪ ᐃᓕᖅᑯᓯᐅᕙᒃᑐᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ”, 

ᖃᐅᔨᔾᔪᑎᒃᓴᓂᒃ ᑕᑯᓚᐅᓐᖏᑦᑐᒍᑦ ᑕᒪᒃᑯᐊ ᑲᓐᖑᓇᖅᑐᒃᑰᕆᐊᓖᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ 

ᐅᕝᕙᓘᓐᓃᑦ ᑲᓐᖑᓇᖅᑑᒋᐊᖃᖅᑐᓂᒃ ᒪᓕᒋᐊᖃᕈᑏᑦ ᑭᒡᓕᓯᓂᐊᖅᑕᐅᖃᑦᑕᕐᓂᖏᓐᓂᒃ ᑕᒡᕙᓂ ᕿᑭᖅᑕᓂ 

ᐋᓐᓂᐊᕐᕕᖕᒥ ᑕᒡᕗᖓ ᑭᒡᓕᓯᓂᐊᓂᕐᒧᑦ.” 

 

ᑲᑎᒪᔨᕋᓛ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐱᑕᖃᖅᑎᑦᓯᓚᐅᓐᖏᑦᑐᑦ ᑐᑭᓯᒋᐊᕈᑎᒃᓴᓂᒃ ᑭᓱᓂᒃ, ᐱᑕᖃᖅᐸᑦ, ᓇᓪᓕᐊᓐᓂᑐᐃᓐᓇᖅ, 

ᑲᓐᖑᓇᖅᑐᒃᑰᕆᐊᖃᖅᑎᑦᓯᓂᕐᒧᑦ-ᐊᑐᐊᒐᕐᓂᒃ ᐊᒻᒪ ᐃᓕᖅᑯᓯᐅᒋᐊᖃᖅᑐᓂᒃ ᒫᓐᓇ ᐋᖅᑭᒃᓯᒪᔪᓂᒃ ᐋᓐᓂᐊᕐᕕᖕᒥ.  

ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐱᑕᖃᖅᑎᑦᓯᓚᐅᓐᖏᑦᑐᑦ ᐃᓚᖏᓐᓂᒃ 7- ᒪᓕᒃᑕᐅᒋᐊᓖᑦ ᑐᕌᖓᔪᑦ ᖃᕆᓴᐅᔭᒃᑯᑦ 

ᐋᓐᓂᐊᕈᑕᐅᔪᓂᒃ ᑐᑭᓯᒋᐊᕈᑎᒃᓴᖃᖅᑎᑦᓯᓂᖅ ᑭᓯᐊᓂ ᑕᒪᒃᑯᐊ ᒪᓕᒋᐊᓖᑦ ᒪᓕᒃᑐᒍ ᑖᑦᓱᒪ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇᐅᑉ, ᐅᓪᓗᒥᒧᑦ ᐊᓐᖑᑎᓯᒪᓐᖏᑦᑐᑦ ᐱᑐᖃᐅᓗᐊᖅᑐᑦ 

ᐊᒻᒪ ᐊᑐᓕᖅᑎᑕᐅᖅᓯᒪᒐᑎᒃ ᑭᒡᓕᓯᓂᐊᖅᑎᓪᓗᒍ. 

  

ᑲᑎᒪᔨᕋᓛ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐅᖃᓚᐅᖅᑐᑦ ᑖᒃᑯᐊ: 

 

“ᑖᓐᓇ ᐊᐱᖅᑯᑕᐅᓚᐅᖅᑐᑦ ᑎᑎᕋᖅᓯᒪᓂᖏᑦ ᑲᓐᖑᓇᖅᑑᑎᑦᓯᓂᖅ… ᖃᓄᐃᓕᖓᓚᐅᖅᑑᒐᓗᐊᒃᑭᐅᖅ 

ᐅᖃᐅᓯᓪᓚᑦᑖᖏᑦ, ᑭᓯᐊᓂ ᑕᒪᒃᑯᐊ ᒪᓕᒋᐊᓖᑦ ᐊᒻᒪ ᐊᑐᐊᒐᐃᑦ ᐊᒻᒪ ᐊᓯᖏᑦ.  ᐃᓘᓐᓇᑎᒃ ᑕᒪᒃᑯᐊ 

ᐃᓗᐊᓃᑦᑐᑦ ᐅᓂᒃᑳᖓᑕ ᑲᖑᓇᖅᑐᓕᕆᓂᕐᒧᑦ ᑲᒥᓯᓇᐅᑉ.  ᐃᓚᐅᑎᐊᓂᒃᑕᖏᑦ ᐅᐃᒍᕆᔭᐅᓪᓗᑎᒃ.  

ᐃᓚᓕᐅᑎᔭᑐᐊᕆᒐᔭᖅᑕᕋ ᑲᓐᖑᓇᖅᑑᑎᑦᓯᒋᐊᖃᕐᓂᖏᑦ ᐊᒻᒪ ᒪᓕᒐᒃᓴᖏᑦ ᑐᑭᒧᐊᒍᑕᐅᓂᐊᖅᑐᑦ 

ᐃᖅᑲᓇᐃᔭᖅᑎᓄᑦ, ᑳᓐᑐᕌᒃᑎᓄᑦ ᐊᒻᒪ ᑭᒡᒐᖅᑐᐃᔨᓄᑦ ᓄᓇᕗᑦ ᒐᕙᒪᖏᓐᓂ ᐱᓪᓗᒋᑦ ᐊᐅᓚᑕᐅᓂᖏᑦ 

ᖃᕆᓴᐅᔭᒃᑰᕈᑏᑦ-ᐋᓐᓂᐊᕈᑎᓄᑦ ᑐᑭᓯᒋᐊᕈᑎᒃᓴᑦ ᐱᔭᐅᔾᔭᐃᑯᑎᖏᑦ, ᑎᒍᒥᐊᖅᑕᐅᓂᖏᑦ ᐊᒻᒪ 

ᓴᖅᑭᑎᑕᐅᓂᖏᑦ ᖃᕆᓴᐅᔭᒃᑯᑦ ᐃᖕᒥᒨᖅᑐᑦ ᑐᑭᓯᒋᐊᕈᑎᒃᓴᑦ, ᖃᕆᓴᐅᔭᒃᑰᖅᑐᑦ-ᐋᓐᓂᐊᖅᑐᓕᕆᔾᔪᑏᑦ 

ᑲᓐᖑᓇᖅᑐᑦ ᐊᒻᒪ ᐃᓯᕈᓐᓇᐅᑎᖏᑕ ᐊᐅᓚᐅᔾᔪᑎᒃᓴᖏᑦ ᖃᕆᓴᐅᔭᒃᑰᕈᑏᑦ ᐊᐅᓚᔾᔪᑎᖏᑦ, ᑲᑎᖅᓱᐃᔾᔪᑏᑦ 

ᐊᒻᒪ ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᑦ ᖃᕆᓴᐅᔭᒃᑰᖅᑐᑦ ᐊᒻᒪ ᑯᖑᓪᓕᖅᐹᒥ, 

ᖃᕆᓴᐅᔭᒃᑰᖅᑐᓂᒃ ᐊᑐᕈᓐᓇᕐᓂᕐᒧᑦ ᐊᐅᓚᑦᓯᔾᔪᑏᑦ.  ᑕᒪᒃᑯᐊ ᒪᓕᒋᐊᓖᑦ ᐃᓄᑎᑑᓕᖅᑕᐅᕙᓪᓕᐊᔪᑦ ᐊᒻᒪ 

ᓴᖅᑭᑎᑕᐅᓛᑦᑐᑦ. 

 

ᑖᒃᑯᐊ ᑲᑎᒪᔨᕋᓛᑦ ᐃᓱᒫᓘᑎᖃᖅᑐᑦ ᑖᓐᓇ ᐱᓕᕆᕕᒃ ᐸᕐᓇᐅᓯᒪᔾᔪᑎᖃᑐᐃᓐᓇᖅᑑᔮᖅᑐᑦ ᐊᑐᐊᒐᕐᓂᒃ ᐃᖕᒥᒨᖅᑐᓂᒃ 

ᑐᑭᓯᒋᐊᕈᑎᒃᓴᓂᒃ ᑲᑎᖅᓱᐃᓂᕐᒧᑦ, ᐊᑐᕐᓂᕐᒧᑦ ᐊᒻᒪ ᓴᖅᑭᑎᑦᓯᓂᕐᒧᑦ ᖃᕆᓴᐅᔭᒃᑰᕈᑎᑎᒍᑦ.”  ᑖᒃᑯᐊ ᐋᓐᓂᐊᕐᕕᒃ 

ᐊᒻᒪ ᓄᓇᓕᖕᓂ ᐋᓐᓂᐊᕐᕖᑦ ᐊᐅᓚᒐᓗᐊᖅᑎᓪᓗᒋᑦ ᒪᕐᕈᐃᓕᖓᔪᓂᒃ ᐊᐅᓚᔾᔪᑎᓂᒃ ᑕᒪᒃᑯᐊ ᐃᖕᒥᒨᖓᔪᓂᒃ 

ᑐᑭᓯᒋᐊᕈᑎᒃᓴᓂᑦ ᒫᓐᓇᐅᔪᖅ ᐱᓯᒪᔭᐅᔪᑦ ᑕᒪᒃᑮᑎᒍᑦ ᑎᑎᖅᑲᑎᒍᑦ ᐊᒻᒪ ᖃᕆᓴᐅᔭᑎᒍᑦ. 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ ᑖᓐᓇ ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐋᖅᑭᒃᓱᐃᒐᓱᐊᖅᑐᖅ ᒪᓕᒃᑕᐅᔪᒃᓴᓂᒃ, ᐊᑐᐊᒐᕐᓂᒃ ᐊᒪ ᐊᓯᖏᓐᓂ ᑎᑎᕋᖅᓯᒪᔪᓂᒃ ᑐᓴᖅᑎᑦᓯᔾᔪᑎᒃᓴᓂᒃ 

ᐃᖅᑲᓇᐃᔭᖅᑎᓄᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᑐᖅᑕᐅᑦᓯᐊᖅᓯᒪᔪᓂᒃ ᐊᒻᒪ ᓂᕆᐅᒋᔭᐅᔪᓂᒃ, ᑕᒪᒃᑯᐊ 

ᐱᓕᕆᐊᖑᔪᑦ ᐱᓕᕆᖃᑎᒌᒍᑕᐅᑦᓯᐊᕐᓂᖅᓴᐅᒋᐊᓖᑦ ᐊᒻᒪ ᓇᐅᑦᓯᖅᑐᖅᑕᐅᓗᑎᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᖏᑦ #1 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᐱᑕᖃᖅᑎᑦᓯᓗᑎᒃ ᑭᐅᔾᔪᑎᒥᓂᒃ ᑕᒡᕗᖓ ᐅᓂᒃᑳᒧᑦ, 

ᑎᑎᖅᓯᒪᓗᒋᑦ ᐊᑐᐊᒐᕆᔭᐅᔪᓕᒫᑦ ᒫᓐᓇᐅᔪᖅ ᐋᖅᑭᒃᓯᒪᔪᑦ ᕿᑭᖅᑕᓂ ᐋᓐᓂᐊᕐᕕᖕᒥ ᐱᔾᔪᑎᒋᓪᓗᒋᑦ 

ᓴᐳᔾᔭᐅᓯᒪᔾᔪᑎᖏᑦ ᑲᓐᖑᓇᖅᑑᑎᑕᐅᒋᐊᓖᑦ ᐅᕝᕙᓘᓐᓃᑦ ᐊᑐᕈᓐᓇᕈᑕᐅᔪᑦ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᑐᑦ ᑖᒃᑯᐊ  ᓄᓇᕗᑦ ᒐᕙᒪᖏᑦ ᐋᖅᑭᒃᓱᐃᓗᑎᒃ ᑲᑎᖕᒪᔪᓂᒃ ᐊᑐᐊᒐᕐᓂᒃ 

ᐋᖅᑭᒃᓯᔾᔪᑕᐅᓂᐊᖅᑐᓂᒃ ᒪᓕᒃᑕᐅᒋᐊᖃᒻᒪᕆᒃᑐᓄᑦ ᐊᒻᒪ ᐱᓕᕆᐊᒃᓴᕆᔭᐅᔪᓄᑦ ᓴᐳᔾᔭᐅᓯᒪᔾᔪᑎᒃᓴᑦ ᐃᖕᒥᒨᖓᔪᓄᑦ, 

ᐋᓐᓂᐊᕆᔭᐅᔪᓄᑦ ᑐᑭᓯᒋᐊᕈᑎᒃᓴᑦ ᑲᑎᖅᓱᖅᑕᐅᔪᑦ, ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑎᑕᐅᔪᑦ ᐋᓐᓂᐊᕐᕕᖕᒧᑦ, 

ᓄᓇᓖᑦ ᐋᓐᓂᐊᕐᕕᖏᓐᓄᑦ ᐊᒻᒪ ᐃᓘᓐᓇᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᖅᑎᒻᒪᕆᐅᔪᓄᑦ ᓄᓇᕗᒥ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᑐᑦ ᑖᒃᑯᐊ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᐱᓕᕆᐊᒥᑎᒍᑦ ᐋᖅᑭᒃᓱᐃᓗᑎᒃ 

ᑲᖑᓇᖅᑑᒋᐊᖃᖅᑐᓅᖓᔪᓂᒃ-ᐊᑐᐊᒐᕐᓂᒃ ᐋᓐᓂᐊᕐᕕᖕᒧᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓄᑦ, ᑕᒪᑯᐊ 

ᐅᖃᐅᓯᐅᑦᓯᐊᕐᓗᑎᒃ: 

 

 ᑐᑭᖏᑦ ᑭᓲᓂᖏᓐᓄᑦ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᔾᔪᑏᑦ ᑐᑭᓯᒋᐊᕈᑎᒃᓴᑦ; 

 ᐃᓕᑦᑕᕐᕕᖃᕐᓗᒋᑦ ᑎᑎᖅᑲᐅᓯᒪᔪᑦ ᐃᓄᐃᑦ ᐊᑐᕈᓐᓇᖅᑎᑕᐅᔪᑦ ᑕᒪᒃᑯᓂᖓ ᐃᖕᒥᒨᖓᔪᑦ 

ᐋᓐᓂᐊᖅᑐᓕᕆᔾᔪᑏᑦ ᑐᑭᓯᒋᐊᕈᑎᒃᓴᑦ; 

 ᐊᖏᖅᑎᑦᓯᓂᖅ ᑲᖑᓇᖅᑑᑎᑦᓯᒋᐊᖃᕐᓂᕐᒧᑦ ᐅᕝᕙᓘᓐᓃᑦ ᐱᑦᓯᐊᕆᐊᖃᕐᓂᕐᒧᑦ ᐊᒻᒪ ᐊᖏᕈᑕᐅᓗᓂ 

ᐃᓄᖕᓄᑦ ᐱᓕᕆᐊᖃᖅᑐᓄᑦ ᐊᑐᓕᖅᑎᑦᓯᓂᕐᒧᑦ ᓴᐳᔾᔭᐅᓯᒪᒋᐊᖃᕐᓂᖏᓐᓂᒃ ᓇᓪᓕᐊᑐᐃᓐᓇ ᐊᒻᒪ 

ᐃᓘᓐᓇᑎᒃ ᑐᓐᖓᕕᐅᔪᑦ ᐃᓕᑕᕆᔭᐅᓯᒪᒋᐊᓖᑦ ᐊᒻᒪ ᐊᖏᕈᑕᐅᓗᑎᒃ ᑕᐃᒪᓐᓇ ᐃᓄᖕᓄᑦ 

ᐱᓕᕆᐊᖃᖅᑐᓄ; 

 ᑎᑎᖅᓯᒪᓗᒋᑦ ᐃᓄᐃᑦ ᑲᒪᒋᔭᖃᖅᑐᑦ ᐊᑐᓕᖅᑎᑐᐅᕙᓪᓕᐊᓂᖏᓐᓂᒃ  

 ᑎᑎᖅᓯᒪᓗᐃᒋᑦ ᖃᓄᐃᓕᖓᓂᐅᔪᑦ ᐊᑖᒍᑦ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᔾᔪᑏᑦ ᑐᑭᓯᒋᐊᕈᑎᒃᓴ 

ᐊᑐᖅᑕᐅᔪᓐᓇᕐᓂᖏᑦ ᓴᐳᔾᔭᐅᓯᒪᒋᐊᖃᕐᓂᖏᓐᓂᒃ ᑲᓐᖑᓇᖅᑑᑎᑦᓯᒋᐊᖃᖅᑐᓂᒃ ᐊᑐᕈᓐᓇᖅᑐᑦ; 

 ᐋᖅᑭᒃᓯᓗᓂ ᐃᓕᖅᑯᓯᐅᓂᐊᖅᑐᓂᒃ ᐊᒻᒪ ᐊᑐᖅᑕᐅᔪᓐᓇᖅᑐᓂᒃ ᑎᒍᓯᓂᐊᓗᓂ ᐅᕝᕙᓘᓐᓃᑦ 

ᓱᕋᒃᑎᕆᓂᐊᕐᓗᓂ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᔾᔪᑏᑦ ᑐᑭᓯᒋᐊᕈᑎᒃᓴᓂᒃ; 

 ᑐᕌᖓᔪᓂᒃ ᖃᓄᓕᐅᕈᑎᒃᓴᓂᒃ ᐋᖅᑭᒃᓯᓯᒪᓗᑎᒃ ᓇᐅᑦᓯᖅᑑᑎᒃᓴᓂᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᒪᓕᒋᑦ 

ᐊᒻᒪ ᐊᑐᐊᒐᐃᑦ ᐱᔾᔪᑎᖃᖅᑐᑦ ᓴᐳᔾᔭᐅᓯᒪᔾᔪᑎᖏᓐᓂᒃ ᑲᓐᖑᓇᖅᑑᑎᑕᐅᒋᐊᓖᑦ; 

 ᐃᓱᓕᑦᑕᕐᕕᖃᕐᓗᒋᑦ ᖃᓄᐃᓕᐅᕈᑕᐅᔪᓐᓇᕐᓂᖏᑦ ᐊᒻᒪ ᐊᖏᓂᖏᑦ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ ᑲᑎᖅᓱᖅᑕᐅᔪᓐᓇᕐᓂᖏᓐᓄᑦ; 

 ᐃᓱᓕᑦᑕᕐᕕᖃᕐᓗᒋᑦ ᐊᑐᖅᑕᐅᔪᓐᓇᕐᓂᖏᑦ, ᓴᖅᑭᑎᑕᐅᔪᓐᓇᕐᓂᖏᑦ ᐊᒻᒪ ᑎᒍᒥᐊᖅᑕᐅᔪᓐᓇᕐᓂᖏᑦ ᑕᒪᒃᑯᐊ 

ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᑦ; 

 ᑎᑎᕐᓗᒋᑦ ᐃᓵᖅᓴᖅᑕᐅᑦᑕᐃᓕᔾᔪᑏᑦ ᐊᑦᑕᕐᓇᖅᑕᐃᓕᔾᔪᑏᑦ ᐋᖅᑭᒃᓯᒪᒋᐊᓕᑦ ᐊᑐᓂ ᐃᒡᓗᖁᑎᖏᔭᐅᔪᓂ; 

 ᐋᖅᑭᒃᓯᓗᓂ ᐃᓕᖅᑯᓯᐅᓂᐊᖅᑐᓂᒃ, ᐃᓅᑉ ᐊᑐᕈᓐᓇᕐᓂᖏᑦ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ; 

 ᐋᖅᑭᒃᓯᓗᓂ ᐃᓕᖅᑯᓯᐅᓂᐊᖅᑐᓂᒃ ᐅᕝᕙᓘᓐᓃᑦ ᐊᑐᖅᑕᐅᒋᐊᓕᖕᓂᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᓯᖅᑎᒻᒪᕆᐅᔪᑦ ᐅᕝᕙᓘᓐᓃᑦ ᐱᓕᕆᕕᐅᔪᖅ ᑐᓴᖅᑭᑦᓯᒋᐊᖃᕐᓂᖏᑦ ᐋᓐᓂᐊᖅᑐᒥᒃ ᐱᔪᓐᓇᐅᑎᖏᓐᓂᒃ 

ᐊᑐᕈᓐᓇᕐᓂᖓᓂᒃ ᓇᖕᒥᓂᖅ ᐋᓐᓂᐊᖅᑐᓕᕆᔭᐅᔾᔪᑎᖏᑦᑕ ᑎᑎᕋᖅᓯᒪᓂᖏᑦ ᑐᑭᓯᒋᐊᕈᑎᒃᓴᑦ; 

 ᐋᖅᑭᒃᓯᓗᓂ ᐃᓕᖅᑯᓯᐅᓂᐊᑐᓂᒃ ᐃᓄᖕᒥᑦ ᑐᓂᓯᔪᖃᖅᐸᑦ ᐅᓐᓂᕐᓘᑎᓂᒃ ᐊᒻᒪ ᖃᐅᔨᒋᐊᕈᒪᔾᔪᑎᓂᒃ 

ᐱᔾᔪᑎᖃᖅᑐᓂᒃ ᑐᑭᓯᕋᐅᓗᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ; 

 ᐋᖅᑭᒃᓯᓗᓂ ᐃᓕᖅᑯᓯᐅᓂᐊᑦᑯᓂᒃ ᐊᒻᒪ ᐊᑐᖅᑕᐅᓂᐊᖅᑐᓂᒃ ᐅᖃᐅᓯᖃᕐᓗᓂ ᑲᓐᖑᓇᖅᑐᒃᑰᕆᐊᓕᖕᓄᑦ 

ᐱᓂᕐᓘᑎᖃᕐᓗᓂ ᐊᒻᒪ ᓯᖁᒥᑦᓯᓗᓂ ᑐᕌᖓᔪᓂᒃ ᐋᓐᓂᐊᕐᕕᖕᒧᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓄᑦ; 

 ᐋᖅᑭᒃᓯᓗᓂ  ᐃᓕᖅᑯᓯᐅᓂᐊᖅᑐᓂᒃ ᐅᕝᕙᓘᓐᓃᑦ ᐊᑐᖅᑕᐅᒋᐊᓕᖕᓂᑦ ᑖᒃᑯᐊ ᐋᓐᓂᐊᕐᕕᒃ, ᐅᕝᕙᓘᓐᓃᑦ 

ᓄᓇᓖᑦ ᐋᓐᓂᐊᕐᕖᑦ ᐊᑐᕐᓂᐊᖅᑕᖏᓐᓂᒃ ᑲᓐᖑᓇᖅᑐᒃᑰᖅᑎᑦᓯᒋᐊᖃᕐᓂᕐᒧᑦ ᐊᒃᑑᑕᐅᔪᓂᒃ ᕿᒥᕐᕈᓂᖅ; ᐊᒻᒪ 

 ᐋᖅᑭᒃᓯᓗᓂ ᒪᓕᒃᑕᐅᔪᒃᓴᓂᒃ ᐊᖏᖃᑎᒌᒍᑎᓂᒃ ᐊᑖᒍᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᒻᒪᕆᖕᒧᑦ 

ᐱᔨᑦᓯᖅᑎᐅᔪᑦ ᐊᒥᖅᑳᕈᑎᒋᔪᓐᓇᖅᑕᖏᑦ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ, 

ᐃᓚᐅᓗᑎᒃ ᐱᓕᕆᐊᒃᓴᕆᑎᑕᐅᔪᑦ ᓇᓪᓕᐊᑐᐃᓐᓇᕐᓄᑦ ᓯᓚᑖᓂᒃ ᐱᔨᑦᓯᖅᑎᐅᔪᓄᑦ ᐊᑐᕈᓐᓇᖅᑎᑕᐅᔪᓄᑦ 

ᑕᒪᒃᑯᓂᖓ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐊᑖᒍᑦ ᑕᐃᒪᓐᓇ ᐊᖏᖃᑎᒌᒍᑏᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕ ᐊᑐᓕᖁᔨᒃᑲᓐᓂᖅᑐᑦ ᑖᒃᑯᐊ  ᓄᓇᕗᑦ ᒐᕙᒪᖏᑦ ᐱᑕᖃᖅᑎᑦᓯᓗᑎᒃ, ᑭᐅᔾᔪᑎᒥᓂᒃ 

ᑖᑦᓱᒧᖓ ᐅᓂᒃᑳᒧᑦ, ᐅᓂᒃᑳᖅᓯᒪᔪᓂᒃ ᖃᖓᐅᒐᔭᕐᓂᖓᓂᒃ ᑖᒃᑯᐊ ᐸᕐᓇᐅᑏᑦ ᐱᐊᓂᒃᑕᐅᓯᒪᒋᐊᖃᕐᓂᖏᑦ 

ᑲᑎᖅᓱᖅᓯᒪᔪᑦ ᓈᒪᓗᑎᒃ ᐊᑐᐊᒐᑦ ᓴᐳᔾᔭᐅᓯᒪᔾᔪᑎᒃᓴᑦ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᑐᑦ ᑖᒃᑯᐊ  ᓄᓇᕗᑦ ᒐᕙᒪᖏᑦ ᐃᓘᓐᓇᓐᓂᒃ ᐊᑐᐊᒐᓕᐅᕐᓗᑎᒃ 

ᓴᐳᔾᔭᐅᓯᒪᔾᔪᑎᒃᓴᑦ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓄᑦ ᒪᓂᒪᓕᖅᑎᓪᓗᒋᑦ ᑕᖅᑲᒃᑯᓄᖓ 

ᐊᑐᖅᑕᐅᔪᓐᓇᖅᓯᑐᐊᖅᐸᑕ. 

ᐅᖃᐅᓯᐅᔪᖅ: ᐃᓕᓐᓂᐊᕐᓂᖅ 

 

ᐊᑐᓕᖅᑎᑦᓯᓂᐊᕐᓗᓂ ᐅᕝᕙᓘᓐᓃᑦ ᐊᐅᓚᑦᓯᓂᐊᕐᓗᓂ ᓇᓪᓕᐊᓐᓂᑐᐃᓐᓇᖅ ᑲᓐᖑᓇᓱᖅᑐᒃᑰᕆᐊᓕᖕᓂᑦ-ᑐᕌᖓᔪᓂᒃ 

ᒪᓕᒐᕐᓄᑦ ᐅᕝᕙᓘᓐᓃᑦ ᐊᑐᐊᒐᕐᓄᑦ, ᑖᒃᑯᐊ 7ᐱᓕᕆᕕᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᓕᖃᑦᑕᕐᒪᑕ 

ᐃᖅᑲᓇᐃᔭᖃᑎᒌᒋᐊᖃᖅᑐᓂᒃ ᐊᑐᓃᖅᓂᒃ ᐋᓐᓂᐊᕐᕕᖕᒥ ᑐᑭᓯᐅᒪᑦᓯᐊᕆᐊᓕᖕᓂᑦ ᐊᒻᒪ ᒪᓕᒋᐊᓕᖕᓂᑦ 

ᐃᓕᖅᑯᓯᐅᖁᔭᐅᔪᓂᒃ ᐊᒻᒪ ᐊᑐᖅᑕᐅᖁᔭᐅᔪᓂᒃ ᐱᓪᓗᒋᑦ ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᖅ 

ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ. 

 

ᐅᓂᒃᑳᒥᓂ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇ ᓴᖅᑭᑎᑦᓯᓚᐅᐅᖅᑐᑦ ᐃᓱᒫᓘᑎᒥᓂᒃ 

ᑖᓐᓇ ᐱᓕᕆᕕᐅᔪᖅ ᐱᑕᖃᖅᑎᑦᓯᖏᓐᓂᖓᓂᒃ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ ᑐᑭᓯᒋᐊᕈᑭᒃᓴᐅᒋᐊᖃᖅᑐᓂᒃ 

ᐅᕝᕙᓘᓐᓃᑦ ᐃᓕᓐᓂᐊᖅᑎᑦᓯᔾᔪᑕᐅᒋᐊᖃᖅᑐᓂᒃ ᐱᓪᓗᒋᑦ ᐊᑐᖅᑕᐅᑦᓯᐊᕈᓐᓇᕐᓂᖅᐹᑦ ᐃᓕᖅᑯᓯᐅᔪᑦ.  ᐅᓂᒃᑳᖓᓂ, 

ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇ ᐅᖃᓚᐅᖅᑐᖅ ᑖᒃᑯᐊ: 

 

“ᖃᐅᔨᓚᐅᖅᑐᒍᑦ ᐱᑕᖃᓐᖏᓐᓂᖓᓂᒃ ᓈᒪᔪᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᓄᑖᓄᑦ 

ᐃᖅᑲᓇᐃᔭᖅᑎᑖᕆᔭᐅᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓄᑦ ᐃᓕᓐᓂᐊᕈᑎᒃᓴᑦ ᑕᒪᓐᓇ ᐱᓪᓗᒍ 

ᐊᑐᖅᑕᐅᑦᓯᐊᕈᓐᓇᕐᓂᖅᐹᑦ ᐃᓕᖅᑯᓯᐅᔪᑦ.” 

 

ᐅᓂᒃᑳᒥᓂ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇ ᐊᑐᓕᖁᔨᔪᖅ ᑖᒃᑯᐊ: 

 

“ᐱᑕᖃᕆᐊᓕᒃ ᓈᒪᔪᓂᒃ ᐊᑐᖅᑕᐅᒋᐊᖃᒻᒪᕆᒃᑐᓂᒃ ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᕐᓂᖅ ᓈᒻᒪᒃᑐᓂᒃ 

ᑲᓐᖑᓇᖅᑐᓕᕿᓂᕐᒧᑦ ᐃᓕᓐᓂᐊᕈᑎᓂᒃ ᑎᑎᕋᖅᓯᒪᔪᖃᕐᓗᓂ ᐃᓘᓐᓇᖏᓐᓄᑦ ᕿᑭᖅᑕᓂ ᐋᓐᓂᐊᕐᕕᐅ 

ᐃᖅᑲᓇᐃᔭᖅᑎᖏᓐᓄᑦ.  ᑕᒪᓐᓇ ᐃᓚᐅᑎᑦᓯᔪᒃᓴᐅᕗᖅ ᐃᓕᓐᓂᐊᖅᑕᐅᓗᑎᒃ ᖃᕆᓴᐅᔭᒃᑰᕈᑏᑦ Meditech 

system.” 

 

ᑕᒡᕙᓂ ᒪᐃ 3, 2017, ᑭᐅᔾᔪᑎᒻᒪᕆᖕᒥᓂ ᑖᑦᓱᒧᖓ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ 

ᑲᒥᓯᓇᐅᑉ ᐅᓂᒃᑳᖏᓐᓄᑦ, ᑖᒃᑯᐊ ᒐᕙᒪᒃᑯᑦ ᓇᓗᓇᐃᖅᓯᓚᐅᓐᖏᑦᑐᑦ ᐊᖏᕈᑎᖃᕐᒪᖔᕐᒥᓂᒃ ᓈᒪᔪᓂᒃ ᐊᒻᒪ 

ᑲᓐᖑᓇᖅᑐᒃᑰᕆᐊᓕᖕᓄᑦ-ᑐᕌᖓᔪᓂᒃ ᐃᓕᓐᓂᐊᕈᑎᒃᓴᖃᕆᐊᖃᒻᒪᕆᖕᓂᐊᕐᒪᖔᑕ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ.  

ᐃᒪᓕᖔᑐᑎᒃ, ᑭᐅᔾᕗᑎᒥᓂᒃ ᑕᒡᕗᖓ ᐊᑐᓕᖁᔭᐅᔪᒧᑦ, ᑖᒃᑯᐊ ᒐᕙᒪᒃᑯᑦ ᐅᖃᐅᓯᖃᖅᑐᑐᐊᑦ “ᐃᓕᓐᓂᐊᕐᓂᖅ 

ᐱᓪᓗᒍ ᖃᕆᓴᐅᔭᒃᑰᕈᑎ Meditech system.”  

 

ᑕᒡᕙᓂ ᑲᑎᒪᔨᕋᓛ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐱᑕᖃᖅᑎᑦᓯᓚᐅᓐᖏᑦᑐᑦ ᐃᓚᖏᓐᓂᒃ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᐃᓕᓐᓂᐊᕈᑏᑦ ᒫᓐᓇᐅᔪᖅ ᐊᑐᖅᑕᐅᑎᑕᐅᔪᑦ 

ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ ᑐᓴᐅᒪᒍᑎᒃᓴᖏᑦ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᐊᑐᑦᑕᐅᑦᓯᐊᕈᓐᓇᖅᑐᑦ ᐊᒻᒪ 

ᐱᓕᕆᐊᒃᓴᕆᒋᐊᖃᖅᑕ ᐊᑖᒍ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᔾᔪᑎᖏᑦ 

ᑲᓐᖑᓇᖅᑐᒃᑰᖅᑎᑕᐅᒋᐊᓖᑦ ᐱᖁᔭᖓᑦ.  ᑕᒡᕙᓂ ᑲᑎᒪᔨᕋᓛ ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒪᑯᐊ 

ᐅᖃᐅᓰᑦ ᑕᐅᖅᓰᒍᑕᐅᖃᑦᑕᓚᐅᖅᑐᑦ: 

 

“ᒥᔅᑕ ᕋᒻᕗᓪ:  ᖁᔭᓐᓇᒦᒃ ᐃᒃᓯᕙᐅᑖᖅ.  ᐃᓚᖓᑦ ᐊᐱᖅᑯᑎᐅᑉ.  ᒪᒃᒋᒐᖅ 41 ᑕᒡᕙᓂ ᐅᓂᒃᑳᒥ, ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑲᒥᓯᓇ ᐅᖃᓚᐅᖅᑐᖅ ᑕᑯᔪᕕᓂᐅᓂᕋᖅᑐᓂ 

ᑲᑎᓯᒪᔪᓂᒃ ᐋᓐᓂᐊᖅᑐᑦ ᑎᑎᖅᑲᖁᑎᖁᕐᕕᖏᓐᓂᒃ ᒫᓂᖅᑭᔪᓂᒃ ᓵᒥ ᑭᒡᓕᓯᓂᐊᖅᑎᓪᓗᒋᑦ.  ᖃᓄᐃᑦᑐᓂᒃ 

ᐃᓕᓐᓂᐊᖅᑎᑦᓯᔾᔪᑎᖃᖅᐸ ᐱᓕᕆᕕᓯ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ ᑐᓴᐅᒪᖁᓪᓗᒋᑦ 

ᑲᓐᖑᓇᖅᑐᒃᑰᖅᑎᑦᓯᓂᕐᒧᑦ ᐊᑐᖅᑕᐅᑦᓯᐊᖅᓯᒪᓂᖅᐹᑦ?  ᖁᔭᓐᓇᒦᒃ ᐊᕐᓈᖅ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ:  ᖁᔭᓐᓇᒦᒃ ᒥᔅᑕ ᕋᒻᕗᓪ.  ᒥᔅ ᓯᑖᒃᓕ: 

ᒥᔅ ᓯᑖᒃᓕ: ᖁᔭᓐᓇᒥᒃ ᐃᒃᓯᕙᐅᑖᑑᖅ, ᓱᓖᓛᒃ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᐸᓪᓕᐊᒍᑕᐅᖕᒪᑦ 

ᐱᑕᖃᖅᑎᑕᐅᔪᖅ ᑐᑭᓯᒋᐊᖅᑎᑦᓯᒍᑕᐅᓪᓗᑎᒃ ᖃᖓᐅᓕᕌᖓᑦ ᐊᓐᖑᑎᒋᐊᖅᑎᑕᐅᕙᒃᑐᑎᒃ 

ᑎᓕᐅᕆᔾᔪᑎᑎᒍᑦ ᑖᒃᑯᓇᓐᖔᖅᑐᑦ ᐱᓕᕆᕕᐅᔪᓂᒃ, ᑐᓴᒐᒃᓴᓂᒃ ᐊᒻᒪ ᐅᓪᓗᒥᒧᑦ ᑐᓴᖅᑎᑦᓯᔾᔪᑏᑦ 

ᐃᖅᑲᓇᐃᔭᖅᑎᓄᑦ.  ᖁᔭᓐᓇᒦᒃ ᐃᒃᓯᕙᐅᑖᖅ.” 

 

ᑕᒡᕙᓂ ᑲᑎᒪᔨᕋᓛ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐅᖃᓚᐅᕐᒥᔪᑦ ᑖᒃᑯᐊ: 

 

“ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᖅᑎᑦᓯᓚᐅᓪᓚᖃᑦᑕᖅᑐᑦ ᐃᖅᑲᓇᐃᔭᖅᑎᒥᓂᒃ ᓲᕐᓗ ᑖᒃᑯᐊ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᑎᑕᐅᒋᐊᓖᑦ ᐱᖁᔭᖓ ATIPP 

ᑐᑭᒧᐊᒍᑕᐅᒋᐊᓖᑦ ᐃᓪᓗᒋᑦ ᐅᖃᐅᓯᖃᖅᑐᑦ ᓱᕐᓗ ᑐᑭᑖᖅᑎᑦᓯᓂᖅ ᑲᓐᖑᓇᖅᑐᓂᒃ ᑐᑭᓯᒋᐊᕈᑎᒃᓴᓂᒃ, 

ᐊᐅᓪᓚᖅᑎᑦᓯᓂᖅ ᐊᒻᒪ ᑎᒍᓯᓂᖅ ᖃᕆᓴᐅᔭᒃᑯᑦ ᐊᒻᒪ ᑎᑎᖅᑲᑎᒍᑦ ᐊᒻᒪ ᖃᓄᖅ ᔭᒐᔾᔭᐃᖅᑕᐅᔪᓐᓇᕐᓂᖏᑦ 

ᑐᖅᑯᖅᓯᒪᓗᑎᒃ ᓴᐳᑎᓯᒪᔪᒧᑦ ᑐᖅᑯᖅᓯᒪᕕᖕᒧᑦ.  ᑐᑭᓯᒋᐊᕈᑎᒃᓴᑦ ᐱᔾᔪᑎᖃᖅᑐᖅ ᓴᐳᒻᒥᒃᓯᒋᐊᖃᕐᓂᕐᒧᑦ 

ᑲᓐᖑᓇᖅᑑᒋᐊᖃᖅᑐᓂᒃ ᑐᓂᐅᖅᑲᐅᑕᐅᕙᖕᒥᔪᑦ ᐱᓕᕆᕕᐅᖃᑦᑎᒌᓄᑦ ᑐᓴᒐᒃᓴᓄᑦ ᑎᑎᕋᖅᓯᒪᔪᓄᑦ.  

ᐃᖅᑲᓇᐃᔭᖅᑏᑦ ᐃᓕᓐᓂᐊᕈᓐᓇᕐᓂᖏᑦ ᑎᑎᕋᖅᓯᒪᒋᐊᓕᖕᓂᑦ ᐊᐅᓚᑦᓯᓂᕐᒧᑦ ᐊᒻᒪ  ᑖᒃᑯᐊ  ᐱᖁᔭᑦ 

ᐃᓕᓐᓂᐊᕈᑕᐅᓂᖏᑦ ᒪᓂᒪᔪᑦ ᐊᒻᒪ ᐱᑕᖃᖅᑎᑕᐅᔪᑦ ᓄᓇᕗᑦ ᒐᕙᒪᖏᓐᓄᑦ ᐊᒻᒪ 

ᐅᓂᒃᑳᕐᕕᐅᒋᐊᖅᑐᖅᑐᑎᒃ ᓄᓇᓖᑦ ᐋᓐᓂᐊᖅᑐᓕᕆᔨᖏᓐᓄᑦ ᑲᑎᒪᓂᖃᖅᑎᓪᓗᒋᑦ ᐊᒻᒪ 

ᑲᑎᒪᕕᒡᔪᐊᖅᑎᓪᓗᒋᑦ.” 

 

ᑕᒡᕙᓂ ᑲᑎᒪᔨᕋᓛ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐅᖃᓚᐅᕐᒥᔪᑦ ᑖᒃᑯᐊ: 

 

 

“ᓴᖅᑭᑎᑦᓯᒐᔪᒃᑐᒍ ᑐᓂᐅᖅᑲᐃᓪᓗᑕ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᑎᓕᐅᕆᔾᔪᑎᓂᒃ ᐃᖅᑲᓇᐃᔭᑦᑯᓄᑦ ᐊᒻᒪ 

ᓂᕆᐅᒋᔭᐅᔪᓂᒃ ᑐᓴᖅᑎᒃᓯᖏᐊᖃᕐᓂᖏᓐᓄᑦ ᐋᓐᓂᐊᖅᑐᖁᑎᒥᓂᒃ, ᐃᑲᔪᖅᑕᒥᓂᓪᓗ.  

ᐃᓕᓐᓂᐊᖅᑎᑦᓯᖃᑦᑕᖅᑐᒍᑦ ᐊᒻᒪ ᐅᓂᒃᑳᕐᕕᒋᓗᒋᑦ ᐃᖅᑲᓇᐃᔭᖅᑎᓕᒫᑦ.  ᐊᑐᖅᑕᐅᒐᔪᒃᑐᓂᒃ 

ᑐᑭᓯᒋᐊᖅᑎᑦᓯᓂᖃᖃᑦᑕᖅᑐᒍ ᓄᑖᓄᑦ ᐃᓗᐊᖅᓴᐃᒻᒪᕆᐅᓂᐊᖅᑐᓄᑦ ᐊᒻᒪ ᑐᑭᓯᒋᐊᕈᑎᒃᓴᓂᒃ 

ᑐᓂᐅᖅᑲᐃᖃᑦᑕᖅᑐᒍᑦ ᒪᕐᕉᐃᑎᒍᑦ ᐋᓐᓂᐊᖅᑐᓕᕆᓂᐅᑉ ᐃᓗᐊᒍᑦ ᑐᓴᒐᒃᓴᑎᒍᑦ ᑕᐃᔭᐃᔪᖅ The Pulse 

ᐊᒻᒪ The Connection ᑐᓂᐅᖅᑲᐅᑕᐅᕙᒃᑐᒃ ᐊᕕᒃᑐᑦᓯᒪᓂᐅᔪᓕᒫᓂ ᐋᖅᓂᐊᖅᑐᓕᕆᔨᒻᒪᕆᖕᓄᑦ.” 

 

ᑖᒃᑯᐊ ᑲᑎᒪᔨᕋᓛᑦ ᐃᓱᒫᓘᑎᖃᖅᑐᑦ ᑖᒃᑯᐊ ᐃᓕᓐᓂᐊᕈᑕᐅᔪᑦ ᓇᓗᓇᐃᖅᑕᐅᔪᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓄᑦ 

ᓈᒻᒪᓐᖏᓗᐊᖅᑐᑦ ᐋᖅᑭᒃᓯᒪᔾᔪᑕᐅᓂᐊᖅᐸᑕ ᓈᒪᓗᒋᑦ ᐊᒻᒪ ᑲᓐᖑᓇᖅᑐᓕᕆᓂᕐᒨᖓᔪᓂᒃ-ᐃᓕᓐᓂᐊᕈᑎᖃᕐᓂᕐᒧᑦ, 

ᖃᑦᓯᑲᓪᓚᖕᓂᑦ ᐱᔾᔪᑎᖃᑦᑯᓂ.  

ᓯᕗᓪᓕᖅᐹᒥ, ᐱᑕᖃᖅᑑᔮᓐᖏᑦᑐᑦ ᓂᕆᐅᒍᑎᒃᓴᓂᒃ ᐃᓘᓐᓇᑎᒃ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ 

ᑲᓐᖑᓇᖅᑐᓕᕆᓂᕐᒨᖓᔪᓂᒃ-ᐃᓕᓐᓂᐊᕈᑎᖃᕆᐊᖃᕐᒪᖔᑕ ᐊᒻᒪ ᐅᓂᒃᑳᕐᕕᐅᒋᐊᖃᕐᒪᖔᑕ ᐃᖅᑲᓇᐃᔭᖅᑎᓕᒫᑦ” 

ᐊᑐᓕᖅᑎᑕᐅᓯᒪᓐᖏᑦᑐᑦ ᓇᓗᓇᐃᔭᖅᓯᒪᔪᒃᑯᑦ ᐃᓗᓕᖏᑦ ᑮᓲᓂᖏᓐᓂᒃ ᐃᓚᐅᑎᑕᐅᔪᑦ ᐃᓕᓐᓂᐊᕈᑎᓂ.  ᑖᒃᑯᐊ 

ᐊᖓᔪᖅᑳᐅᑏᑦ ᐅᖃᐅᓯᖏᑦ ᑖᒃᑯᐊ “ᐊᑐᖅᑕᐅᒐᔪᒃᑐᑦ ᑐᑭᓯᒋᐊᖅᑎᑦᓯᓂᕐᒧᑦ (ᐃᓚᐅᑎᑕᐅᔪᑦ) ᓄᑖᓄᑦ 

ᐃᓗᐊᖅᓴᐃᔨᒻᒪᕆᐅᓂᐊᖅᑐᓄᑦ” ᓇᓗᓇᐃᖅᓯᖏᑦᑐᑦ ᑖᒃᑯᐊ “ᑐᑭᓯᒋᐊᖅᑎᑦᓯᓂᐅᔪᑦ ᐅᓂᒃᑳᖅᑐᑦ” ᐃᓚᖃᕐᒪᖔᑕ 

ᓇᓗᓇᐃᖅᓯᒪᑦᓯᐊᖅᑐᓂᒃ ᐊᒻᒪ ᑐᑭᓯᒋᐊᕈᑎᒃᓴᓂᒃ ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ ᐊᑐᖅᑕᐅᓯᒪᑦᓯᐊᖅᑐᑦ. 

 

ᑐᒡᓕᐊᓂ, ᐃᖅᑲᓇᐃᔭᖅᑎᓕᒫᑦ ᐃᓕᓐᓂᐊᖅᑕᐅᔪᐃᓐᓇᐅᒋᐊᖃᓐᖏᑉᐸᑕ ᑲᓐᖑᓇᖅᑐᓕᕆᓂᕐᒨᖓᔪᓂᒃ-

ᐃᓕᓐᓂᐊᕈᑎᓂᒃ ᒫᓐᓇᐅᔪᖅ, ᓱᓕ ᓇᓗᓇᐃᖅᓯᒪᑦᓯᐊᖅᑐᒥ ᐊᑐᐊᒐᖅᑕᖃᖅᑑᔮᓐᖏᑦᑐᖅ, ᑎᓕᐅᕆᔾᔪᑎᓂᒃ 

ᐅᕝᕙᓘᓐᓃᑦ ᒪᓕᒋᐊᓕᖕᓂᑦ ᓇᓪᓕᐊᓐᓄᑦ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ ᑲᓐᖑᓇᖅᑐᓕᕆᓂᕐᒨᖓᔪᓂᒃ-

ᐃᓕᓐᓂᐊᕈᑎᖃᕆᐅᖃᕐᒪᖔᑕ. 

 

ᓱᓕ, ᐅᖃᐅᓯᒥᓂ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐅᖃᐅᓯᖃᓚᐅᓐᖏᑦᑐᑦ ᓇᓪᓕᐊᓐᓂᑐᐃᓐᓇᖅ ᐊᑐᖅᑕᐅᔪᓂᒃ 

ᖃᐅᔨᒪᒋᐊᕈᑕᓪᐅᓗᑎᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᓯᒪᒋᐊᖃᕐᒪᖔᑕ ᑖᒃᑯᓂᖓ 

ᑲᓐᖑᓇᖅᑐᓕᕆᓂᕐᒨᖓᔪᓂᕐᒃ, ᐃᓕᓐᓂᐊᖁᔭᐅᖕᒪᖔᑕᓘᓐᓃᑦ. 

 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑖᓐᓇ ᐱᓕᕆᕕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᑕᖃᖅᑎᑦᓯᒐᓱᐊᕐᒪᖔᑕ 

ᑖᒃᑯᓂᖓ ᐱᖁᔭᕐᓂᒃ ᐃᓕᓐᓂᐊᖅᓯᒪᒋᐊᖃᕐᒪᖔᑕ ᐋᓐᓂᐊᕐᕕᖕᒥ ᐊᒻᒪ ᓄᓇᓖᑦ ᐋᓐᓂᐊᕐᕕᖏᑦᑕ 

ᐃᖅᑲᓇᐃᔭᖅᑎᖏᑦ.  ᑭᓯᐊᓂ, ᑕᐃᒫᑦᓴᐃᓐᓇᖅ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᔾᔪᑎᖏᑦ 

ᑲᓐᖑᓇᖅᑏᑎᑕᐅᒋᐊᓖᑦ ᐱᖁᔭᖏᑦ ᐱᑕᖃᖅᑎᑦᓯᖏᑦᑐᑦ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᒪᓕᒐᑎᒍᑦ ᐱᓕᕆᔾᔪᑎᒃᓴᓂᒃ 

ᐊᕕᒃᑐᑦᓯᒪᓂᐅᔫᑉ ᑭᓐᖒᒪᒋᔭᖏᓐᓄᑦ, ᑖᒃᑯᐊ ᑲᑎᒪᔨᕋᓛᑦ ᐃᓱᒪᔪᑦ ᑖᒃᑯᐊ ᑐᕌᖓᔪᑦ ᐊᑐᕈᓐᓇᕐᓂᖅ 

ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᔾᔪᑎᖏᑦ ᑲᓐᖑᓇᖅᑏᑎᑕᐅᒋᐊᓖᑦ ᐱᖁᔭᖏᓐᓄᑦ ᐃᓕᓐᓂᐊᕈᑏᑦ 

ᐱᑕᑲᖅᑎᑦᓯᖏᑦᑐᖅ ᑐᕌᖓᔪᓂᒃ ᑐᑭᓯᒋᐊᕈᑎᒃᓴᖏᓐᓂᒃ ᐊᓐᓂᐊᕐᕖᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᑦᑕ 

ᐃᖅᑲᓇᐃᔭᖅᑎᖏᓐᓄᑦ ᖃᐅᔨᒪᒋᐊᖃᖅᑐᓄᑦ ᓴᐳᔾᔭᐅᓯᒪᖁᓪᓗᒋᑦ ᐋᓐᓂᐊᖅᑐᑦ ᑲᓐᖑᓇᖅᑑᑎᑕᐅᒋᐊᖃᕐᓂᖏᑦ 

ᐊᔪᕐᓇᖏᓐᓂᓕᒫᖓᒍᑦ. 

 

ᑖᒃᑯᐊ ᑲᑎᒪᔨᕋᓛᑦ ᐃᓱᒫᓘᑎᖃᕐᒥᔪᑦ ᐱᓪᓗᒍ ᐱᓕᕆᕕᐅᔪᖅ ᑕᑎᖃᖅᑑᔮᕐᓂᖓ ᐱᓪᓗᒋᑦ ᑕᒪᒃᖁᐊ 

ᐊᑐᖅᑕᐅᖃᑦᑕᖅᑐᑦ ᐅᓂᒃᑳᕈᑎᓄᑦ ᐊᒻᒪ “ᑐᑭᓯᒋᐊᕈᑎᒃᓴᓂᒃ ᑐᓂᐅᖅᑲᐃᔾᔪᑎᖏᑦ” ᑐᑭᓯᒋᐊᕈᑎᒃᓴᖃᖅᑎᑦᑎᓪᓗᑎᒃ 

ᐊᒻᒪ ᐃᓕᓐᓂᐊᕈᑎᒃᓴᖃᑦᑎᑦᑎᓪᓗᑎᒃ ᑲᓐᖑᓇᖅᑐᓕᕆᓂᕐᒧᑦ ᐊᑐᖅᑕᐅᓯᒪᑦᓯᐊᕐᓂᖅᐹᓂᒃ ᐋᓐᓂᐊᕐᕕᐅᑉ 

ᐃᖅᑲᓇᐃᔭᖅᑎᖏᓐᓄᑦ.  ᐅᓂᒃᑳᕐᕕᐅᑐᐃᓐᓇᖃᑦᑕᕐᓂᖅ ᑎᑭᐅᑎᓂᐅᓴᓐᖏᒻᒪᑦ ᐃᓄᒃ ᖃᐅᔨᒪᓕᕐᓗᓂ ᐱᓗᐊᖅᑐᒥ 

ᖃᐅᔨᒪᔭᕆᐊᖃᖅᑕᒥᓂᒃ ᐊᒻᒪ ᑐᑭᓯᒋᐊᕈᒃᓴᑦ ᑐᓂᐅᖅᑲᐅᑕᐅᖃᑦᑕᕋᓗᐊᖅᑎᓪᓗᒋᑦ, ᓲᕐᓗ ᑐᓴᒐᒃᓴᑎᒍᑦ, 

ᑐᓴᖅᑎᑦᓯᔾᔪᑕᐅᔪᓐᓇᖅᑐᒃᓴᐅᔫᒐᓗᐊᑦ, ᐃᔭᕐᓃᑦᑐᖅ ᐃᓱᒪᒃᓴᖅᓯᐅᕈᑎᒋᓗᒍ ᑕᒪᓐᓇ ᑐᑭᓯᒋᐊᕈᑎᒃᓴᓂᒃ 

ᑐᓂᐅᖅᑲᐃᓂᖅ ᑐᓴᖅᑕᐅᖃᑦᑕᕋᓗᐊᕐᒪᖔᑦ ᐊᒻᒪ ᐊᑐᖅᑕᐅᓗᓂ ᑖᒃᑯᓄᖓ ᑐᕌᕐᕕᐅᒐᓱᐊᖅᑐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᖁᔭᓕᒐᓗᐊᖅᑎᓪᓗᖏᐃᑦ ᐱᓕᕆᕕᐊᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᖃᕐᓂᖏᓐᓂᒃ 

ᑐᓴᖅᑎᑦᓯᒐᓱᐊᕐᓂᕐᒧᑦ ᐊᒻᒪ ᐃᓕᓐᓂᐊᖅᑎᑦᓯᓂᕐᒧᑦ ᐋᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ ᑲᓐᖑᓇᖅᑐᓕᕆᓂᕐᒧᑦ 

ᐊᑐᖅᑕᐅᑦᓯᐊᖅᓯᒪᔪᑦ, ᐊᖏᖃᑎᖃᖅᑐᑦ ᑖᑦᓱᒥᖓ ᑲᒥᓯᓇᒥᒃ ᑖᒃᑯᐊ ᓈᒪᔪᓂᒃ ᐊᒻᒪ ᑲᓐᖑᓇᑐᓕᕆᓂᕐᒨᖓᔪᓂᒃ 

ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᔪᖃᕆᐊᖃᕐᓂᖓᓂᒃ ᐋᓐᓂᐊᕐᕕᓕᒫᓄᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᑦᑕ 

ᐃᖅᑲᓇᐃᔭᖅᑎᖏᑦ. 

ᑖᒃᑯᐊ ᑲᑎᒪᔨᕋᓛᑦ ᐃᓱᒪᔪᑦ ᐱᑕᖃᖅᑎᓐᓇᒍ ᓈᒪᔪᓂᒃ ᐊᒻᒪ ᑲᓐᖑᓇᑐᓕᕆᓂᕐᒨᖓᔪᓂᒃ ᐃᓕᓐᓂᐊᕈᑎᒃᓴᓂᒃ 

ᐃᖅᑲᓇᐃᔭᖅᑎᓕᒫᓄᑦ, 10ᐱᔭᕆᐊᑐᓂᐊᖅᑐᖅ ᑖᒃᑯᓄᖓ ᐋᓐᓂᐊᕐᕕᖕᓄᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓄᑦ 

ᓇᓗᓇᐃᖅᓯᔪᓐᓇᕐᓂᕐᒥᑦ ᐋᓐᓂᐊᕐᕕᓕᐊᖅᑎᓄᑦ ᓴᐳᔾᔭᐅᓯᒪᔪᓐᓇᑦᓯᐊᕐᓂᖏᓐᓄᑦ ᐃᖕᒥᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ.  

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #2 

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ   ᓄᓇᕗᑦ ᒐᕙᒪᖏᑦ ᐋᖅᑭᒃᓱᐃᓗᑎᒃ ᓈᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ 

ᐋᓐᓂᐊᕐᕕᖕᓄᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᑦᑕ ᐃᖅᑲᓇᐃᔭᑎᖏᓐᓄᑦ ᐃᓚᐅᓗᑎᒃ ᑭᓯᐊᓂ ᐃᓱᒋᓐᖏᓪᓗᒍ ᒪᑯᐊ 

ᐃᓗᓕᒃᓴᖏᑦ: 

  

 ᑐᑭᓯᒋᐊᕈᑎᒃᓴᑦ ᐊᒻᒪ ᐃᓕᖅᑯᓯᐅᒋᐊᓖᑦ ᑐᕌᖓᔪᑦ ᐋᓐᓂᐊᖅᑐᑦ ᐱᔪᓐᓇᐅᑎᖏᑦ ᐊᑐᕈᓐᓇᕐᓂᕐᒧᑦ; 

 ᑐᑭᓯᒋᐊᕈᑎᒃᓴᑦ ᐊᒻᒪ ᐃᓕᖅᑯᓯᐅᒋᐊᓖᑦ ᑐᕌᖓᔪᑦ ᓇᓗᓇᐃᔭᐃᓂᕐᒧᑦ ᐊᒻᒪ ᐅᖃᐅᓯᖃᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᓱᕋᐃᔪᓂᒃ ᐊᒻᒪ ᐃᓂᕐᓗᒃᑐᓂᒃ; 

 ᑎᑎᕋᖅᓯᒪᓗᒋᑦ ᑭᓇᒃᑰᓂᖏᑦ ᐃᖅᑲᓇᐃᔭᑦᑏᑦ ᐅᖃᕐᕕᐅᔪᓐᓇᑦᑯᒃ ᑐᕌᖓᔪᓂᒃ ᑲᓐᖑᓇᖅᑐᓕᕆᓂᕐᒧᑦ 

ᓴᐳᔾᔭᐅᓯᒪᔾᔪᑎᓂᒃ ᐋᓐᓂᐊᕐᕕᒥ; 

 ᐊᑐᓕᖅᑎᓪᓗᒋᑦ ᑲᓐᖑᓇᖅᑐᓕᕆᓂᕐᒧᑦ ᐊᑐᖅᑕᐅᑦᓯᐊᖅᓯᒪᔪᑦ ᐱᓕᕆᕕᐅᔪᒥ, ᐃᓚᐅᓗᑎᒃ, 

 ᑐᖅᑯᖅᓯᓂᖅ, ᓄᒃᑎᕆᓂᖅ ᐊᒻᒪ ᓱᕋᒃᑎᕆᓂᖅ ᐸᐃᑉᐹᓂᒃ ᐊᒻᒪ ᖃᕆᓴᐅᔭᒃᑯᑦ ᑐᖅᑯᖅᓯᒪᔪᓂᒃ, 

 ᐊᑐᕐᓂᖅ ᖃᕆᓴᐅᔭᒃᑰᑐᓂᒃ, ᓱᑲᔪᒃᑰᕈᑏᑦ, ᓅᑦᑕᖅᑐᑦ ᐊᒻᒪ ᐊᓯᖏᑦ ᐅᐊᔭᓅᖅᑐᑦ, 

 ᐅᖃᓕᒪᖃᑎᖃᔮᕐᓂᖅ ᒪᑐᐃᖓᔪᓂ, ᐊᒻᒪ 

 ᐊᒥᖅᑳᕈᑎᖃᕐᓂᖅ ᑐᑭᓯᒋᐊᕈᑎᒃᓴᓂᒃ ᓯᓚᑖᓃᑦᑐᓄᑦ; 

 ᐋᖅᑭᑦᑎᐊᖅᓯᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐊᑐᖅᑕᐅᔪᓄᑦ ᐊᑐᐊᒐᓕᒫᓄᑦ, ᑎᓕᐅᕆᔾᔪᑎᓄᑦ ᐊᒻᒪ 

ᐃᓕᖅᑯᓯᐅᔪᑦ ᐋᖅᑭᒃᓯᒪᔪᑦ ᐃᒡᓗᖁᑎᒋᔭᐅᔪᓂ.  

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ  ᓄᓇᕗᑦ ᒐᕙᒪᖏᑦ, ᑭᐅᔾᔪᑎᒥᓂᒃ ᑖᑦᓱᒧᖓ ᐅᓂᒃᑳᒧᑦ, ᐅᓂᒃᑳᖅᓯᒪᔪᓂᒃ ᖃᖓ 

ᑖᓐᓇ ᐸᕐᓇᐅᑦ ᐱᐊᓂᒃᑕᐅᒐᔭᕐᓂᖓ, ᓈᒪᔪᓂᒃ ᐃᓕᓐᓂᐊᖅᑎᑦᓯᔾᔪᑎᒃᓴᑦ. 

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ  ᓄᓇᕗᑦ ᒐᕙᒪᖏᑦ, ᖁᓛᓂ ᑕᐃᔭᐅᔪᒥᑦ ᐃᓕᓐᓂᐊᕈᑎᒃᓴᒥᒃ 

ᐊᑐᑦᑕᐅᒋᐊᖃᖅᑎᑦᓯᓗᑎᒃ ᐃᖅᑲᓇᐃᔭᑎᓕᒫᓄᑦ ᐊᑐᕈᓐᓇᖅᑎᑕᐅᔪᓄᑦ ᔪᑦ ᐃᖕᒥᒨᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᑦ ᐊᑐᖅᑕᐅᔪᑦ, ᑲᑎᖅᓱᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑎᑕᐅᔪᑦ ᓄᓇᕗᑦ ᒐᕙᒪᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ  ᓄᓇᕗᑦ ᒐᕙᒪᖏᑦ, ᐊᑐᓕᖅᑎᑦᓯᓗᑎᒃ ᐊᐅᓚᔾᔪᑎᓂᒃ ᖃᐅᔨᒪᒍᑕᐅᓂᐊᖅᑐᓂᒃ 

ᐊᒻᒪ ᐅᔾᔨᖅᑑᑎᒃᓴᓂᒃ ᐃᓘᓐᓇᖏᓐᓄᑦ ᑲᓐᖑᓇᖅᑐᓕᕆᓂᕐᒨᖓᔪᓕᒫᑦ ᐃᓕᓐᓂᐊᕈᑕᐅᓗᑎᒃ ᐃᖅᑲᓇᐃᔭᖅᑎᓄᑦ, 

ᐃᓚᐅᓗᑎᒃ ᓇᓪᓕᐊᑐᐃᓐᓇᖅ ᐃᓕᓐᓂᐊᕈᑕᐅᔪᑦ ᐊᑐᕐᓂᕐᒧᑦ ᖃᕆᓴᐅᔭᓕᕆᔾᔪᑎᓂᒃ Meditech. 

ᐅᖃᐅᓯᐅᔪᖅ:  ᓇᐅᑦᓯᖅᑐᕐᓂᖅ 

 

ᓴᖅᑎᑦᓯᓯᒪᓂᖅ ᑖᒃᑯᓂᖓ ᑲᓐᖑᓇᖅᑐᓕᕆᓂᕐᒨᖓᔪᓕᒫᑦ ᐃᓕᓐᓂᐊᕈᑕᐅᓗᑎᒃ ᐊᒻᒪ ᐊᑐᐊᒐᑐᐊᕐᓂᒃ ᓈᒻᒪᔾᔮᖏᑦᑐᑦ 

ᓇᓗᓇᐃᖅᓯᓯᒪᔾᔪᑕᐅᓗᑎᒃ ᐊᑦᑕᕐᓇᖏᑦᑐᒦᒐᔭᕐᓂᖏᑦ ᐋᓐᓂᐊᖃᖅᑐᑦ ᑲᓐᖑᓇᖅᑑᑎᑕᐅᒋᐊᖃᕐᓂᖏᓐᓄᑦ.  ᑕᒪᒃᑯᐊ 

ᐃᓕᓐᓂᐊᕈᑭᓴᑦ, ᐊᑐᐊᑦ ᐊᒻᒪ ᐊᓯᓕᒫᖏᑦ 11ᐱᓕᕆᐊᖑᔪᑦ ᑕᐅᑐᒐᖃᕆᐊᖃᕐᓂᐊᖅᑐᑦ, ᐱᓕᕆᖃᑎᒌᒍᑕᐅᓗᑎᒃ 

ᐊᒻᒪ ᓇᐅᑦᑎᖅᑐᖅᑕᐅᓗᑎᒃ ᑐᖔᒍᑦ ᑖᒃᑯᐊ ᐊᑐᖅᑕᐅᑦᓯᐊᖃᑦᑕᖅᓯᒪᔪᑦ ᐊᑐᓕᖅᑎᑕᐅᓚᐅᓐᖏᓐᓂᖏᓐᓂ 

ᐋᓐᓂᐊᕐᕕᖕᒥ ᐊᒻᒪ ᓇᓕᒧᒌᑦᓯᐊᖅᑐᒥᒃ. 

 

ᐅᓂᒃᑳᖓᓂ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐊᑐᓕᖁᔨᓚᐅᖅᑐᖅ ᑖᓐᓇ 

ᐱᓕᕆᕕᐅᔪᖅ ᑎᒃᑯᐊᖅᓯᖁᓪᓗᒍ ᑲᓐᖑᓇᖅᑐᓕᕆᔨᒃᓴᒥᒃ, ᓯᕗᓕᖅᑎᒋᔭᐅᓂᐊᕐᓗᓂ ᑲᓐᖑᓇᖅᑐᓕᕆᓂᖅ 

ᒪᓕᒃᑕᐅᒋᐊᖃᕐᓂᖓᓄᑦ ᐋᓐᓂᐊᕐᕕᖕᒥ.  ᑖᓐᓇ ᑲᓐᖑᓇᖅᑐᓕᕆᔨ ᐱᓕᕆᐊᒃᓴᖃᖅᑎᑕᐅᖕᒥᓗᓂ 

ᐋᖅᑭᒃᓱᐃᒋᐊᖃᕐᓂᕐᒥᑦ ᑲᓐᖑᓇᖅᑐᓕᕆᓂᕐᒧᑦ ᐊᐅᓚᑦᓯᔾᔪᑕᐅᓂᐊᖅᑐᓂᒃ, ᐅᖃᔾᔨᒋᐊᕆᔨᐅᓗᓂ ᑲᓐᖑᓇᖅᑐᓕᕆᓂᖅ 

ᒪᓕᒃᑕᐅᒋᐊᖃᓂᖓᓂᒃ ᐊᕕᒃᑐᖅᓯᒪᓂᐅᔪᒧᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓄᑦ.  ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ  ᐊᑐᓕᖁᔨᒃᑲᓐᓂᖅᑐᑦ ᑖᓐᓇ ᑲᓐᖑᓇᖅᑐᓕᕆᔨᐅᒐᔭᖅᑐᑦ ᒪᑐᓂᖓ 

ᐱᓕᕆᐊᒃᓴᖃᕐᓗᓂ : 

 

 ᐅᖃᕐᕕᖃᕐᓗᓂ ᐱᓪᓗᒋᑦ ᓴᖅᑭᑎᑦᓯᔪᓐᓇᕐᓂᖅ ᐱᐅᔪᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ 

ᒪᓕᒐᑕᐅᑦᓯᐊᕋᔭᖅᑐᓂᒃ ᓄᑖᓄᑦ ᐱᓕᕆᐊᓄᑦ, ᓄᑖᓪᓗ ᖃᕆᓴᐅᔭᓕᕆᔾᔪᑏᑦ ᐊᒻᒪ ᐊᑐᐊᒐᐃᑦ 

ᐋᓐᓂᐊᕐᕕᖕᒧᑦ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓄᑦ; 

 ᐋᖅᑭᒃᓱᐃᓗᑎᒃ ᑲᑎᖅᓱᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ ᐊᒻᒪ ᐃᓕᖅᑯᓯᐅᒋᐊᖃᖅᑐᓂᒃ 

ᒪᒃᑕᐅᒋᐊᖃᕐᓂᖏᓐᓄᑦ ᑲᓐᖑᓇᖅᑐᓕᕆᓂᖅ; 

 ᓇᐅᑦᑎᖅᑐᕐᓗᒋᑦ ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᕈᑕᐅᔪᑦ ᓄᑖᑦ ᐃᖅᑲᓇᐃᔭᖅᑎᑖᕆᔭᐅᔪᓄᑦ, 

ᐃᖅᑲᓇᐃᔭᕐᓗᑎᒃ ᐃᓕᓐᓂᐊᖅᓯᓐᓈᖅᑐᓄᑦ ᒫᓐᓇ ᐃᖅᑲᓇᐃᔭᖅᑎᓄᑦ, ᐊᒻᒪ ᐃᑲᔪᑐᐃᓐᓇᖅᑎᓄᑦ ᐊᒻᒪ 

ᑳᓐᑐᕌᒃᑎᓄᑦ; 

 ᑕᒪᒃᑯᐊᓕᒫᖅ ᓯᓚᑖᓄᑦ ᑳᓐᑐᕌᒃᑎᑦᓯᔾᔪᑕᐅᔪᑦ ᐃᓚᐅᑎᑦᓯᔪᑦ ᐊᖏᔪᑲᓪᓚᖕᓂᑦ ᐃᖕᒥᒨᖓᔪᓂᒃ 

ᐋᓐᓂᐊᖅᑐᓕᕆᔾᔪᑎᓂᒃ ᑐᑭᓯᒋᐊᕈᑎᒃᓴᓂᒃ ᐃᓚᖃᕐᓗᑎᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ 

ᓴᐳᔾᔭᐅᓯᒪᔾᔪᑎᓴᓂᒃ; ᐊᒻᒪ 

 ᐋᓐᓂᐊᖃᖅᑐᑦ ᖃᐅᔨᒪᑎᑦᓯᐊᕐᓗᒋᑦ ᑲᓐᖑᓇᖅᑑᑎᑦᓯᔪᓐᓇᕐᓂᕐᒧᑦ ᐱᔪᓐᓇᐅᑎᖏᓐᓂᒃ. 

 

ᑕᒃᑯᐊ ᑲᑎᒪᔨᕋᓛᑦ ᐊᖏᖃᑎᖃᖅᑐᑦ ᑖᑦᓱᒥᖓ ᑐᑭᓯᒋᐊᕈᑎᖃᕈᓐᓇᕐᓂᕐᒧ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 

ᐊᑐᓕᖁᔭᖏᓐᓂᒃ  ᐊᒻᒪ ᐅᖃᐅᕆᐊᒃᑲᓐᓂᖅᑕᖏᓐᓂᒃ ᑖᓐᓇ ᐱᓕᕆᕕᒃ ᐊᒃᓱᕈᕆᐊᖃᖅᑐᖅ ᖁᓛᓂ 

ᐱᓕᕆᐊᒃᓴᕆᑎᑕᐅᔪᑦ ᐱᓕᕆᐊᖑᑦᓯᐊᕐᓗᑎᒃ, ᐱᑕᖃᓐᖏᒃᑲᓗᐊᖅᑎᓪᓗᒍ ᑲᓐᖑᓇᖅᑐᓕᕆᔨᒥᕐᒃ. 

 

ᑕᒡᕙᓂ ᑲᑎᒪᔨᕋᓛ ᒪᐃ 10-11, 2017, ᑕᓚᕖᓴᒃᑰᑦᓴᐅᑎᒋᓪᓗᓂ ᓈᓚᐅᑦᑎᑦᓯᑎᓪᓗᒋᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐅᖃᕆᐊᒃᑲᓐᓂᓚᐅᖅᑐᑦ ᑖᒃᑯᐊ ᑭᐅᔾᔪᑏᑦ ᐊᒻᒪ ᐅᖃᐅᓯᐅᔪᑦ ᐃᒪᐃᑦᑯᑦ: 

 

“ᐊᖏᖃᑎᒌᒐᓗᐊᖅᑎᓪᓗᑕ, ᑲᓐᖑᓇᖅᑐᓕᕆᔨᒧᑦ ᐃᓂᑕᖃᕐᓂᕐᒧᑦ.  ᓴᖅᑭᑎᑕᐅᓚᐅᖅᑐᖅ ᐊᒻᒪ 

ᐃᓄᒃᑕᐅᓚᐅᖅᓯᒪᒐᓂ.  ᐅᒃᐱᕈᓱᒃᑐᒍ ᓯᕗᓪᓕᖅᐹᒥ ᑕᖅᑲᒃᑯᓄᓐᖓᕐᒪᑦ ᐊᕐᕌᖑᐊᓂ 2011.  ᑭᓇᒧᑦ 

ᑲᒪᒋᔭᐅᓐᖏᖔᖅᑐᓂ, ᑭᓯᐊᓂᖔᖅ ᒪᕐᕉᖕᓄᑦ ᐃᓂᐅᔫᖕᓄᑦ ᐊᒥᖅᑳᕈᑕᐅᔪᑦ ᐱᓕᕆᐊᒃᓴᑦ ᐊᑕᓯᕐᒧᑦ 

ᑲᒪᒋᕙᐅᒐᔪᒃᑐᑦ ᐊᓯᖏᓐᓂ ᐊᕕᒃᑐᑦᓯᒪᔪᓂ.  ᐱᓕᕆᐊᒃᓴᖃᖅᑎᑦᑎᔪᑦ ᑲᓐᖑᓇᖅᑐᓕᕆᓂ ᐊᕕᒃᑕᐅᓯᒪᓪᓗᓂ 

ᒪᕐᕈᖕᓄᑦ ᐃᓂᐅᔫᖕᓄᑦ.  ᐱᖃᑖ ᐋᓐᓂᐊᕈᑕᐅᔪᓄᑦ ᐅᖃᐅᔾᔨᒋᐊᖅᑎ ᐊᒻᒪ 11ᐱᖃᑖ ᐱᐅᒐᓱᐊᕐᒪᖔᑕ 

ᓇᓗᓇᐃᖅᓯᔾᔪᑏᑦ ᐊᒻᒪ ᐊᑦᑕᕐᓇᕈᓐᓇᖅᑐᓂᒃ ᐊᐅᓚᑎᔨᐅᔪᖅ.   ᖁᕕᐊᓱᒃᐳᖓ ᑖᒃᑯᐊ ᑕᒪᕐᒥᒃ ᐃᓂᐅᔫᒃ 

ᐃᓐᓄᒃᓯᒪᓕᕐᒪᑎᒃ. 



12 

 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᖃᑦᓯᑲᓪᓚᐅᑐᐃᓐᓇᕆᐊᖃᕐᓂᖏᓐᓂᒃ ᐊᕐᕌᒍᑦ ᑖᓐᓇ 12ᐱᓕᕆᕕᐅᔪᖅ 

ᐃᓐᓄᐃᓚᐅᖅᑎᓐᓇᒍ ᑲᓐᖑᓇᖅᑐᓕᕆᔨᐅᑉ ᐃᓂᐊᓂᒃ.  ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᐅᔪᖅ 

ᓇᓗᓇᐃᖅᓯᖁᓪᓗᒍ ᐃᓂᒃᓴᐅᒐᔭᑐᒥᒃ ᐅᕝᕙᓘᓐᓃᑦ (ᐃᓂᒃᓴᐅᒐᔭᖅᑐᓂᒃ) ᐱᓕᕆᐊᖃᕐᓂᐊᖅᑐᒥᒃ ᑕᐅᑐᖃᕐᓗᓂ, 

ᑐᑦᑕᕐᕕᐅᓗᓂ ᐊᒻᒪ ᓇᐅᑦᓯᖅᑐᖅᑎᐅᓗᓂ ᑎᑭᒐᓱᐊᕐᓂᖓᓂ ᑕᒪᓐᓇ ᑲᓐᖑᓇᖅᑐᓕᕆᔨ ᑎᒃᑯᐊᖅᑕᐅᓯᒪᔪᖅ 

ᐋᓐᓂᐊᕐᕕᖕᒧᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #3 

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ    ᓄᓇᕗᑦ ᒐᕙᒪᖏᑦ ᐱᑕᖃᖅᑎᑦᓯᓗᑎᒃ, ᑭᐅᔾᔪᑎᒥᓂᒃ ᑖᑦᓱᒧᖓ ᐅᓂᒃᑳᒧᑦ 

ᐅᓂᒃᑳᖅᓯᒪᔪᓂᒃ ᖃᖓᐅᒐᔭᕐᓂᖏᓐᓂᒃ ᐱᓕᕆᕕᐅᑉ ᐸᕐᓇᐅᑎᖏᑦ ᒪᑐᐃᖅᑕᐅᓂᒃᓴᖓ ᑲᓐᖑᓇᖅᑐᓕᕆᔨᐅᑉ ᐃᓂᐊ 

ᐊᑭᑦᑐᕋᐅᑕᐅᔪᒃᓴᐅᓗᓂ. 

 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ    ᓄᓇᕗᑦ ᒐᕙᒪᖏᑦ ᐱᑕᖃᖅᑎᑦᓯᓗᑎᒃ, ᑭᐅᔾᔪᑎᒥᓂᒃ ᑖᑦᓱᒧᖓ ᐅᓂᒃᑳᒧᑦ 

ᐅᓂᒃᑳᖅᓯᒪᔪᓂᒃ ᑎᑎᕋᖅᓯᒪᓗᒋᑦ ᓇᓪᓕᐊᒃ ᐃᓂᐅᔪᖅ ᐱᓕᕆᐊᖃᕐᓂᐊᖅᑐᑦ ᐊᑐᓂ ᐱᓕᕆᐊᒃᓴᓂᒃ ᒪᑯᓂᖓ 

ᐋᓐᓂᐊᕐᕕᖕᒥ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓂ: 

 

 ᓯᕗᓕᖅᑎᐅᓗᓂ ᑲᓐᖑᓇᖅᑑᑎᑦᓯᒋᐊᖃᕐᓂᖅ ᒪᓕᒃᑕᐅᒋᐊᖃᕐᓂᖓᓄᑦ;  

 ᐋᖅᑭᒃᓱᐃᓗᑎᒃ ᓈᒪᔪᓂᒃ ᑲᓐᖑᓇᖅᑑᑎᑦᓯᒋᐊᖃᕐᓂᐅ ᐊᐅᓚᑕᐅᔾᔪᑎᒃᓴᖏᑦ; 

 ᐅᖃᐅᔾᔨᒋᐊᖅᑎᐅᓗᓂ ᑲᓐᖑᓇᖅᑑᑎᑦᓯᒋᐊᖃᕐᓂᕐᒧᑦ ᒪᓕᒋᐊᖃᖅᑐᓂᒃ ᓄᑖᓂ ᐱᓕᕆᖑᔪᓂ, ᓄᑖᓂ 

ᖃᕆᓴᐅᔭᒃᑰᕈᑎᓂ ᐊᒻᒪ ᐊᑐᐊᒐᕐᓂᒃ ᐋᓐᓂᐊᕐᕕᖕᒥ ᐊᒻᒪ ᓄᓇᓖᑦ ᐋᓐᓂᐊᕐᕕᖏᓐᓂ: 

 ᐋᖅᑭᒃᓱᐃᓗᑎᒃ ᑲᑎᖅᓱᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ ᐊᒻᒪ ᐃᓕᖅᑯᓯᐅᒋᐊᖃᖅᑐᓂᒃ 

ᒪᓕᒋᐊᓕᖕᓄᑦ; 

 ᓇᐅᑦᓯᖅᑐᕐᓗᒋᑦ ᐃᓘᓐᓇᑎᒃ ᓯᓚᑖᓄᑦ ᑳᑐᕌᒍᑕᐅᔪᑦ ᐃᓘᓐᓇᖏᓐᓄᑦ ᐃᖅᑲᓇᐃᔭᖅᑎᑖᓄᑦ, 

ᐃᓕᓐᓂᐊᖅᓯᓐᓈᖅᑐᓄᑦ ᓴᖅᑭᓯᒫᓂᒃᑐᓄᑦ ᐃᖅᑲᓇᐃᔭᖅᑎᓄᑦ, ᐃᑲᔪᑐᐃᓐᓇᖅᑎᓄᑦ ᐊᒻᒪ ᑳᓐᑐᕌᒃᑎᓄᑦ; 

 ᑕᒪᒃᑯᐊᓕᒫᖅ ᓯᓚᑖᓄᑦ ᑳᓐᑐᕌᒍᑕᐅᔪᑦ ᐃᓚᐅᑎᑦᓯᔪᑦ ᐊᖏᔪᑲᓪᓚᖕᓂᑦ ᐃᖕᒥᒨᖓᔪᓂᒃ 

ᐋᓐᓂᐊᖅᑐᓕᕆᓂᕐᒧᑦ ᑐᑭᑎᒋᐊᕈᑭᒃᑕᒥᒃ ᐃᓇᐅᓄᑎᒃ ᐱᑕᖃᕆᐊᖃᖅᑐᑦ ᑲᖑᓇᖅᑑᑎᑦᓯᒋᐊᖃᕐᒧᑦ 

ᓴᐳᒻᒥᔾᔪᑎᒃᓴᑦ; ᐊᒻᒪ 

 ᑕᒪᒃᑯᐊ ᐋᓐᓂᐊᖅᑐᑦ ᖃᐅᔨᒪᑎᑕᐅᑦᓯᐊᕐᓗᑎᒃ ᑲᓐᖑᓇᖅᑑᑎᑦᓯᒍᓐᓇᕐᓂᕐᒧᑦ ᐱᔪᓐᓇᐅᑎᖏᓐᓂᒃ. 

 



ᒪᒃᐱᖅᑐᒐᖅ 1−ᒥᑦ 10−ᒧᑦ 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᑎᓪᓗᒋᑦ ᑐᓴᒐᒃᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᓄᑦ 

ᕿᑭᖅᑖᓗᖕᒥᑦ ᐋᓐᓂᐊᕕᐊᓂ ᑲᙳᓇᖅᑐᓂᑦ ᖃᐅᔨᓴᖅᑎᓪᓗᒋᑦ  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #1: 

ᕿᑭᖅᑕᓂ ᐋᓐᓂᐊᕕᐊᓂ ᐊᓯᖏᓪᓗ ᐋᓐᓂᐊᕕᓕᒫᑦ ᓄᓇᕗᒻᒥᑦ ᓂᕈᐊᖅᑕᐅᓯᒪᔪᓂᑦ ᑐᓴᒐᒃᓴᖅᑖᕐᓂᖅ 

ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖅᑐᓂᑦ ᐱᖁᔭᖓᓂ ᐊᑐᐊᒐᑦ “ᑭᒃᑯᑐᐃᓐᓇᕐᓂᑦ ᑎᒥᐅᔪᖅ.  

 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓ: ᕿᑭᖅᑕᓂ ᐋᓐᓂᐊᕕᐊᓂ (ᐋᓐᓂᐊᕕᓕᒫᓂᒡᓗ) 

ᐃᓄᑐᔾᔭᐅᖏᑦᑐᖅ, ᑭᓯᐊᓂ ᑭᐅᔭᖃᑦᑕᖅᐳᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᒡᓕᐊᑕ ᒥᓂᔅᑕ 

ᐃᑲᔪᖅᑎᐊᓂᒡᓗ, ᐊᐅᓚᒃᑎᔩᑦ. ᑕᐃᒪᐃᒻᒪᑦ, ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᑕᑯᓇᒡᓗᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔾᔪᑎᖏᓪᓗ ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ 

ᐱᖁᔭᖓᓂ. ᓄᓇᕗᑦ ᒐᕙᒪᖓᑦ ᐱᔭᕆᐊᖃᕐᓂᕈᑎᒃ, ᐋᓐᓂᖃᕐᓇᖏᑦᑐᓕᕆᔨᒃᑯᑦ 

ᐱᔪᓐᓇᕐᓂᖅᑖᖅᑎᑦᑎᓂᕈᑎᒃ ᒐᕙᒪᒃᑯᑦ ᐱᔪᓐᓇᓂᖃᖅᑐᓂ ᐱᖃᑕᐅᓐᓂᖏᒃᑯᑎᒃ, ᑖᓐᓇ ᐱᖁᔭᐅᓯᒪᔪᖅ 

ᕿᒻᒥᕈᔭᐅᒐᔭᖅᑐᖅ ᑐᕌᖓᓪᓗᓂᓗ ᐋᓐᓂᐊᕕᓕᒫᓂᒃ ᓄᓇᕗ1ᒻᒥᑦ, ᐊᐅᓚᑕᐅᕗᖅ ᐱᖁᔭᒃᓴᑎᒍᑦ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #2: 

ᓄᓇᕗᑦ ᒐᕙᒪᖓᑦ ᐃᓄᑑᓗᑎᑦ ᐋᖅᑭᒃᓱᐃᒐᔭᕐᒪᑕ ᑐᓴᒐᓕᕆᓂᕐᒧᑦ ᒪᓕᒐᕐᓂᑦ ᐊᔾᔨᐸᓗᒋᓗᓂᒋᑦ ᒪᓕᒐᕐᓂᑦ 

ᐊᓯᐊᒍᑦ ᑲᓇᑕᒥᑦ ᐊᕕᒃᑐᖅᓯᒪᔪᓂ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᑎᕗᑦ ᑲᑎᒪᔨᕋᓛᓂ 

ᑭᒡᒐᖅᑐᐃᖃᑦᑕᖅᑐᓂᑦ ᒪᓕᒐᓕᕆᔨᒃᑯᓐᓂᖔᖅᑐᓂ; ᑲᑎᒪᔨᕋᓛᑦ ᐋᖅᑭᒃᓱᐃᓕᒑᕗᑦ ᐱᖁᔭᒃᒥᑦ ᑐᒃᓯᕋᐅᑎᒥ 

ᑎᑎᕋᖅᓯᓯᓐᓈᕐᓗᑎᒃ ᑐᓴᖅᑕᐅᒋᐊᖃᖏᑦᑐᓂ ᐱᓕᕆᐊᖑᔪᓂ ᐱᖁᔭᒃᓴᖅ ᐱᑕᖃᖏᑎᓪᓗᒍ. ᐱᒋᐊᕐᓂᖓ 

ᒐᕙᒪᓕᐅᓕᒑᔪᒥᑦ ᐱᖁᔭᒃᓴᑦ ᑐᒃᕋᖅᑕᐅᓛᖅᑐᑦ.  

 

ᑲᑎᒪᔨᕋᓛᑦ ᐋᖅᑭᒃᓯᓇᓱᐊᖅᐳᑦ ᐅᓪᓗᒥᐅᔪᖅ ᐃᓕᓴᕆᓂᐊᖅᑕᖓᓂ ᑐᓴᖅᑕᐅᒋᐊᖃᖏᑦᑐᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᑯᐊ ᐱᓕᕆᐊᖑᑎᓪᓗᒋᑦ:  

 ᓇᒧᙵᐅᓂᕆᖃᑦᑕᖅᑕᖏᑦ ᑲᙳᓇᖅᑐᓂᑦ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᓄᑦ;  

 ᑲᒪᑦᑎᐊᕆᒃᓴᖓᓂ ᐃᓕᓐᓂᐊᖅᑎᑕᐅᓗᑎᒃ ᓴᖅᑭᑕᐅᖃᑦᑕᖅᑐᓪᓗ ᐃᖅᑲᓇᐃᔭᖅᑎᓕᒫᓂ;  

 ᐊᑐᖅᑕᐅᓯᐅᓂᒃ ᐱᒋᐊᖅᑎᑦᑎᕙᒡᓗᑎᑦ ᓴᖅᑭᑕᐅᓂᑦ ᐃᓯᖅᐸᓪᓕᐊᔪᓂ ᐃᑲᔪᖅᑎᑖᕋᖓᒥ; ᐊᒻᒪ  

 ᑐᓴᒐᒃᓴᓅᖓᔪᑦ ᐃᓱᒪᒋᔭᐅᔪᑦ ᐋᖅᑭᒃᓯᒪᑎᓪᓗᒋᓪᓗ (ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᓂ 

ᑐᓴᒐᒃᓴᓂ).  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #3: 

ᒪᓕᒐᓕᐅᔪᖅ ᑕᒻᒪᖏᑦᑎᐊᕈᕋᓗᐊᕐᒪᖔᑦ ᐊᑐᐃᓐᓇᐅᖃᑦᑕᕐᓗᓂᓗ. ᑐᑭᓯᐅᒪᑦᑎᐊᕈᓐᓇᕆᐊᓖᑦ 

ᒪᓕᒋᐊᖃᓪᓚᒃᑐᓂ ᕿᑭᖅᑕᓂ ᐋᓐᓂᐊᕕᐊᓂ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑭᐅᔭᐅᔪᖅ: ᒪᓕᒐᕐᓂᑦ ᐊᐅᓚᑕᐅᔪᓂ ᖃᐅᔨᓴᖅᑕᐅᔭᕇᓚᐅᖅᐳᖅ 

ᑲᑎᒪᔨᕋᓛᓂ ᐱᓗᐊᖅᑐᒥᑦ ᑲᙳᓇᖅᑐᓂᑦ ᐱᖁᔭᒃᓂ ᐱᖁᔭᖅ ᐊᑐᐃᓐᓇᐅᑎᑕᐅᓇᓱᐊᖅᖢᓂ ᓈᒻᒪᒡᓗᓂᓗ 

ᓄᓇᕗᒻᒥᑦ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #4: 



ᒪᒃᐱᖅᑐᒐᖅ 2−ᒥᑦ 10−ᒧᑦ 
 

ᕿᑭᖅᑕᓂ ᐋᓐᓂᐊᕕᐊᓂ ᐱᔭᒃᓴᖅᑖᖅᑎᑦᑎᓚᐅᖅᐳᑦ ᑐᓴᖅᑕᐅᒋᐊᖃᖏᑦᑐᓂᑦ ᐃᖅᑲᓇᐃᔭᖅᑎᒥᑦ ᐅᑯᓂᖓ 

ᐱᓕᕆᐊᖃᖅᑎᑕᐅᓗᑎᒃ:  

1. ᓂᕈᐊᖅᑕᐅᓯᒪᔪᑦ ᐊᐅᓚᑦᑎᔨᑦ ᐱᓕᕆᐊᖃᕐᓗᑎᑦ ᐊᐅᓚᑦᑎᓗᑎᒃ ᑐᓴᖅᑕᐅᒋᐊᖃᖏᑦᑐᓂᑦ 

ᒪᓕᒋᐊᓕᖕᓂᑦ ᐱᓇᓱᐊᑕᖏᓐᓂᑦ ᕿᑭᖅᑕᓂ ᐋᓐᓂᐊᕕᐊᓂ;  

2. ᐱᓗᐊᖅᑐᒥᑦ ᐊᐅᓚᑦᑎᔨᒪᕇᑦ ᐊᑐᐃᓐᓇᖅᑕᖃᕈᓐᓇᕐᓗᑎᑦ ᓯᕗᓕᖅᑎᐅᑉ ᐊᐅᓚᑦᑎᔨᒻᒪᕆᐊ ᐊᒻᒪ 

ᐊᐅᓚᑦᑎᔨᒻᒪᕆᖕᓗ;  

3. ᐱᓇᓱᐊᖅᐳᑦ ᐋᖅᑭᒃᓯᓗᑎᑦ ᖃᐅᔨᓴᕋᔭᖅᑐᓂ ᑐᓴᖅᑕᐅᒋᐊᖃᖏᑦᑐᓂᑦ ᐊᐅᓚᑦᑎᓂᕐᒧᑦ;  

4. ᑐᓴᖅᑎᑕᐅᔪᓐᓇᖁᓗᒍ ᓯᕗᓕᖅᑎᒃᑯᑦ ᐊᐅᓚᑦᑎᔨᒻᒪᕆᐊ ᐊᒻᒪ ᐊᐅᓚᑦᑎᔨᒻᒪᕆᒃ ᐱᓇᓱᐊᖁᓪᓗᒋᑦ 

ᑲᙳᓇᖅᑎᑕᐅᓗᑎᒃ ᒪᓕᒡᓗᒍ ᓄᑖᑦ ᐱᓕᕆᐊᒃᓴᓕᒑᔪᑦ, ᓄᑖᑦ ᖃᕋᓴᐅᔭᒃᑯᑦ ᐃᓗᓕᖏᓐᓂᑦ 

ᐊᑐᐊᒐᖏᓪᓗ;  

5. ᐱᔭᒃᓴᖃᖅᐳᑦ ᑎᑎᕋᖅᓯᒪᑦᑎᐊᕐᓗᑎᒃ ᐊᑐᐊᒐᑦ ᒪᓕᒃᑕᐅᒋᐊᓕᒡᓗ ᑲᙳᓇᖅᑐᓂ ᒪᓕᒋᐊᖃᖅᑐᓂᑦ 

ᐊᒻᒪ ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᓗᑎᒃ ᑲᙳᓇᖅᑐᓂᑦ ᑕᒪᕐᒥᑦ ᐱᒋᐊᕐᓂᖓᓂ 

ᐃᖅᑲᓇᐃᔭᖅᑖᖅᑐᖃᖅᑎᓪᓗᒍ ᐊᒻᒪ ᐱᔨᑦᑎᖅᑐᓄᑦ ᐃᓕᓐᓂᐊᕐᓗᑎᑦ ᐃᖅᑲᓇᐃᔭᖅᑎᖏᓐᓂᑦ 

ᐱᖃᑕᐅᓗᑎᒃ ᐃᖅᑲᓇᐃᔭᖅᑐᑦ ᐊᑭᓕᖅᓱᖅᑕᐅᖏᑦᑐᑦ ᐊᒻᒪ ᓇᖕᒥᓂᖃᖅᑎᑦ.   

6. ᓴᐳᒻᒥᔭᐅᑎᐊᕋᓗᐊᕐᒪᖔᑦ ᑲᙳᓇᖅᑐᑦ ᓯᓚᑖᒍᑦ ᐊᑐᖅᑕᐅᖃᑦᑕᖅᑐᓂᑦ ᓇᖕᒥᓂᖃᖅᑎᓄᑦ 

ᐱᓕᕆᐊᖃᖅᐸᒃᑐᓂ ᓇᖕᒥᓂᖅ ᐋᓐᓂᐊᕕᓕᐊᕈᑎᖃᑦᑕᖅᑐᓂᑦ ᑐᓴᒐᒃᓴᖏᓐᓂᑦ;  

7. ᑲᑐᔾᔨᖃᑎᒌᓪᓚᕆᐅᑎᑕᐅᓗᓂ ᕿᑭᖅᑕᓂ ᐋᓐᓂᐊᕕᐊᓂ ᐊᒻᒪ ᑎᑎᕋᕐᕕᐊᓂ ᑐᓴᒐᒃᓴᓂ ᐊᒻᒪ 

ᑲᙳᓇᖅᑐᓂ ᑲᒥᓯᓇᖓᓄᑦ.  

8. ᑲᑐᔾᔨᖃᑎᖃᕐᓗᑎᑦ ᑎᑎᖅᑲᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᖔᖅᑐᓂ ᐊᒻᒪ 

ᖃᕋᓴᐅᔭᓕᕆᔨᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᙳᓇᖅᑐᑦ ᐃᓱᒪᒋᔭᐅᖃᑦᑕᕋᓗᐊᕐᒪᖔᑕ 

ᐊᒻᒪ ᖃᐅᔨᓴᖅᑕᐅᑦᑎᐊᕐᓗᑎᑦ ᐋᓐᓂᐊᖃᖏᑦᑐᓕᕆᔨᒃᑯᓐᓂᑦ ᐱᓕᕆᐊᒥᖕᓄᑦ.  

9. ᐃᓱᒪᓕᒋᔭᐅᓗᓂ ᖃᓄᖅ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᑐᓴᖅᑕᐅᒋᐊᖃᖏᓐᓂᖏᓐᓄᑦ 

ᐱᔪᓐᓇᐅᑎᖏᑦ ᑐᓴᐅᒪᔭᐅᓗᑎᒃ ᐋᓐᓂᐊᕕᓕᐊᖃᑦᑕᖅᑐᓄ ᐊᒻᒪ ᐃᑲᔫᑎᖃᕐᓗᑎᑦ ᑭᒃᑯᑐᐃᓐᓇᕐᓄᑦ 

ᑐᓴᖅᑕᐅᔪᓐᓇᖁᓗᒋᑦ, ᐊᑭᓐᓇᒃᑯᑦ ᐊᒻᒪ ᕿᑭᖅᑕᓂ ᐋᓐᓂᐊᕕᐊᓂ ᐃᑭᐊᕿᕝᕕᐊᓂ.  

10. ᕿᑭᖅᑖᓗᖕᒥᑦ ᐋᓐᓂᐊᕕᐊᓂ ᐱᓕᕆᐊᖃᕋᓱᒃᑎᓪᓗᒋᑦ ᑲᒪᑦᑎᐊᖅᑐᓕᕆᔨ ᐊᒻᒪ 

ᐱᓕᕆᐊᕆᖃᑦᑕᖅᑕᖏᑦ ᖃᓄᑐᐃᓐᓇᖅ ᐊᒡᕕᐊᕈᑎᖃᕐᓂᕈᑎᑦ ᐅᕝᕙᓘᓐᓃᑦ ᐱᓕᕆᐊᖃᕐᓘᑎᕐᓂᕈᑎ 

ᐱᓇᓱᐊᕐᓂᕈᑎᓪᓗ ᑲᙳᓇᖅᑐᓕᕆᔨ ᐱᔪᓐᓇᐅᑎᓪᓗ ᐋᓐᓂᐊᕕᓕᐊᖅᐸᒃᑐᑦ ᐊᒻᒪ ᑭᒃᑯᑐᐃᓐᓇᕐᓄᑦ. 

ᑖᓐᓇ ᐱᖃᓯᐅᔾᔨᕗᖅ ᐃᖅᑲᓇᐃᔭᖅᑎ ᑲᙳᓇᖅᑐᓂ ᐃᓕᓐᓂᐊᖅᓯᒪᒋᐊᓕᒃ ᐊᒻᒪ 

ᑐᓴᐅᒪᖃᑦᑕᐅᑎᑦᑎᐊᕐᓗᑎᑦ ᐃᖅᑲᓇᐃᔭᖅᑎᖓᓗ ᐊᒻᒪ ᑲᙳᓇᖅᑐᓕᕆᔨ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᐅᕋᔭᖅᑐᑦ 

ᐋᖅᑭᒃᓱᐃᔭᕆᐊᖃᓪᓚᕆᖕᓂᖏᓐᓄᑦ ᐱᓕᕆᐊᖃᓪᓗᑎᒡᓗ ᐋᓐᓂᐊᖃᕐᓇᖏᑦᑐᓕᕆᔭᐅᖃᑦᑕᖅᑐᓂᑦ 

ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᒃᓴᓂ. ᐱᔭᒃᓴᕆᕙ ᑲᙳᓇᖅᑐᓂ ᕿᑭᖅᑖᓗᖕᒥᑦ ᐋᓐᓂᐊᕕᐊ ᐊᕕᒃᑐᖅᓯᒪᕗᑦ 

ᑖᒃᑯᓂᖓ ᐅᖁᒪᐃᓐᓂᕐᓂᐊᕐᕕᐅᑉ ᐅᖃᐅᔾᔨᖅᑎᖓᓂ ᐊᒻᒪ ᑲᒪᑦᑎᐊᖅᑐᓕᕆᔨ ᐊᑦᑕᕐᓇᖅᑕᐃᓕᒪᓂᕐᒧᓪᓗ 

ᐊᐅᓚᑦᑎᔨᐊᓄ. ᐅᖁᒪᐃᓐᓂᕐᓂᐊᕐᕕᐅᑉ ᐅᖃᐅᔾᔨᔨᖓᑦ ᑲᓚᖃᑦᑕᖅᐳᖅ ᐊᑐᐊᒐᓕᐅᖅᖢᓂ, ᐊᑐᖅᑕᐅᓯᐅᓂ, 

ᐱᓕᕆᐊᖑᖃᑦᑕᖅᑐᓂ ᐊᒻᒪ ᑭᒡᓕᖏᑦ IHS−ᒧᑦ. ᐅᖃᒪᐃᓐᓂᕐᓂᐊᕐᕕᖕᒥᑦ ᐅᖃᐅᔾᔨᔨᖓᑦ ᑲᒪᖃᑦᑕᕆᕗᖅ 

ᐋᖅᑭᒃᓱᐃᑎᓪᓗᒋ2 ᐃᓕᓐᓂᐊᕈᑎᓂ ᑲᙳᓇᖅᑐᓕᖃᑦᑕᖅᑎᓪᓗᒋᑦ. ᑲᒪᑦᑎᐊᖅᑐᓕᕆᔨ ᑲᒪᖃᑦᑕᕆᕗᖅ, 

ᑲᒪᑦᑎᐊᕆᐊᖃᕐᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑦᑕᕐᓇᖅᑐᒥᓪᓗ ᐃᓚᖓᓂ, ᐱᖃᓯᐅᔾᔨᕗᖅ ᐅᑯᓂᖓ 

ᐅᓂᒃᑳᓕᐅᕐᓂᖅ, ᖃᐅᔨᓴᕐᓂᖅ, ᑲᑎᖅᓱᐃᖃᑦᑕᖅᐳᑦ ᐊᒻᒪ ᖃᓄᐃᑦᑐᖃᕌᖓᑦ ᐅᓂᒃᑳᓕᐅᖅᐸᒃᖢᓂ 

(ᐊᓯᔾᔨᔪᖃᓕᕌᖓᑦ, ᖃᓄᐃᓕᔪᖃᕌᖓᑦ ᐊᒻᒪ ᐅᐊᔅᓯᔪᖃᕌᖓᑦ), ᓴᖅᑭᑎᑦᑎᖃᑦᑕᕆᕗᕐᓗ. ᐃᓚᖓᓂ ᑖᓐᓇ 

ᐱᓕᕆᐊᖑᑎᓪᓗᒍ, ᐃᖃᓗᖕᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᖃᑦᑕᖅᑐᑦ ᐅᓪᓗᒥ ᐋᖅᑭᒃᓱᐃᓯᒪᕗᑦ 

ᑕᖅᑭᑕᒫᖅᓯᐅᑎᒥᑦ ᐅᓂᒃᑳᓕᐅᖅᐸᒃᖢᑎᒃ ᖃᐅᔨᓴᖅᐸᒃᖢᑎᒡᓗ ᐅᓂᒃᑳᓕᐊᓂ, ᖃᓄᐃᓕᐅᖅᑐᖃᖅᑎᓪᓗᒍ 

ᑕᒪᒃᑭᑦ ᖃᐅᔨᓴᖅᑕᐅᔪᑦ ᐊᒻᒪ ᐱᔭᒃᓴᖅᑖᕋᔭᖕᒪᑕ ᑲᙳᓇᖅᑐᓂᑦ ᒪᓕᒐᖅᑎᒍᑦ ᓱᕋᐃᔪᖃᖅᐸᑦ 

ᐊᐃᑉᐸᖔᖓᒍᑦ ᐅᓂᒃᑳᓕᐊᒥᑦ. ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓ 

ᐊᐅᓚᑦᑎᔨᐊ ᐊᒻᒪ ᐃᖅᑲᓇᐃᔭᖅᑎᖓᑦ ᑕᔅᓱᒧᖓ ᐱᖃᑕᐅᓕᒑᕗᑦ ᒪᓕᑦᑎᐊᕈᐊᓗᒪᖔᑕ ᐱᖁᔭᒃᓴᒥᑦ ᐊᒻᒪ 

ᐊᑐᕆᐊᖃᖅᑐᓂᑦ ᐃᓕᓴᖅᓯᑲᐅᑎᒋᓗᑎᒃ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #5: 

ᐱᔾᔪᑎᒋᕙᖏᑦ ᑲᒪᒋᔭᐅᔭᕆᐊᖃᖅᑐᑦ ᑲᙳᓇᖅᑐᓂᑦ ᐊᑐᕆᐊᖃᖅᑕᒥᓂ ᓱᕋᐃᔪᖃᕐᓂᖅᐸᑦ ᕿᑭᖅᑕᓂ 

ᐋᓐᓂᐊᕕᓂ, ᐊᑐᕆᐊᖃᖅᑐᓂ ᓱᕋᖅᑕᐅᔪᓕᒫᑦ ᑎᑎᕋᖅᑕᐅᖃᑦᑕᕋᔭᕐᒪᑕ ᐊᒻᒪ ᑲᙳᓇᖅᑐᓕᕆᑎᓪᓗᒋᑦ 

ᑐᑭᓯᐅᒪᔭᐅᓗᓂ ᓇᓗᓇᐃᖅᑕᐅᓯᒪᖏᑦᑐᓄᐊᖅ ᐊᑐᕆᐊᖃᖅᑕᒥᖕᓄᑦ ᓱᕋᐃᔪᓂ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑭᐅᔭᐅᔪᖅ: ᖃᕋᔭᐅᔭᒃᑰᖅᑕᐅᓗᒑᔪᑦ ᐅᓂᒃᑳᓕᐊᑦ ᑭᓯᐊᓂ 

ᐊᑲᐅᓯᑎᑦᑎᔫᒥᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᑕᖃᓕᖅᐸᑦ. ᓯᕗᓕᕐᒥᑦ ᑎᑎᖅᑯᑎᒍᑦ ᐱᓕᕆᐊᖑᓕᒑᔪᑦ 

ᖃᐅᔨᓴᕆᐊᖃᖅᑎᓪᓗᒋᑦ, ᕿᒻᒥᕈᓗᑎᒃ ᐊᒻᒪ ᐸᐃᑉᐹᑎᒍᑦ ᑎᑎᕋᖅᓯᒪᔪᑦ ᐊᒻᒪ ᓇᖕᒥᓂᖃᑎᓂ 

ᐃᑲᔪᖅᑕᐅᔭᕆᐊᖃᕋᔭᖅᑐᑦ. ᐃᖃᓗᖕᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓪᓗᒥᐅᔪᖅ ᑲᒪᕗᑦ 

ᐊᑐᕆᐊᖃᖅᑐᓂᑦ ᓱᕋᐃᔪᓕᒫᓂ ᐅᓂᑳᕆᐊᖃᖁᔭᐅᓪᓗᑎᒃ ᐊᒻᒪ ᖃᐅᔨᓴᖅᑕᐅᓗᑎᒃ. ᑐᑭᖃᖅᐳᖅ 

ᑲᙳᓇᖅᑐᓂᒃ ᐊᑐᕆᐊᖃᖅᑐᓂ ᓱᕋᐃᔪᑦ ᐅᓂᒃᑳᕆᔭᐅᒐᔭᖏᑦᑐᑦ, ᖃᐅᔨᓴᖅᑕᐅᓗᑎᒃ, ᕿᒻᒥᕈᔭᐅᓗᑎᒃ ᐊᒻᒪ 

ᐱᖃᑕᐅᓗᑎᒡᓗ ᐊᓯᐅᔨᔪᖃᑲᓴᒃᑎᓪᓗᒍ, ᖃᓄᐃᓕᔪᖃᖅᑎᓪᓗ, ᖃᐅᔨᓴᖅᑕᐅᔪᖃᖅᑎᓪᓗᒍᓗ, ᑕᐃᒪᓐᓇᕈᔪᒃ. 

ᑕᑯᒋᐊᕐᓗᒍᓗ ᐊᑖᓂᑦᑐᖅ ᐱᔾᔪᑎ #4 ᑐᓴᒃᑲᓐᓂᕈᒪᓐᓂᕈᕕᑦ ᐱᕙᒌᔭᖅᑕᐅᖅᓯᒪᔪᓂ ᐱᓕᕆᐊᖑᓕᒑᔪᓂ. 

  

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #6: 

ᕿᑭᖅᑕᓂ ᐋᓐᓂᐊᕕᖓᑦ ᐋᖅᑭᒃᓱᐃᓗᑎᒃ ᑲᙳᓇᖅᑐᓂᑦ ᐊᐅᓚᔾᔪᑎᒋᓂᐊᖅᑕᒥᖕᓂᑦ 

ᐱᓕᕆᐊᕆᒐᔭᖅᑕᖓᓂ ᑲᙳᓇᖅᑐᓕᕆᔨᒧᑦ, ᓇᓗᓇᐃᖅᓯᒪᑦᑎᐊᕐᓗᒃ ᐊᑐᐊᒐᓪᓗ ᐊᑐᐃᓐᓇᐅᓗᑎᒃ ᐊᒻᒪ 

ᒪᓕᒃᑕᐅᓕᒑᔪᑦ ᑲᑎᑕᐅᓯᒪᓗᑎᑦ, ᐊᑐᖅᑕᐅᓂᐊᕐᓂᖏᑦ ᐊᒻᒪ ᓴᖅᑭᑕᐅᓕᒑᓂᖓ ᐃᓄᖕᒧᑦ 

ᐋᓐᓂᐊᕕᓕᐊᕈᑕᐅᔪᒥᑦ, ᐃᖅᑲᓇᐃᔭᖅᑎᓄᑦ ᑲᙳᓇᖅᑎᑕᐅᓗᓂ ᐃᓕᓐᓂᐊᖅᑕᐅᓯᒪᓗᓂᓗ ᐊᒻᒪ ᑕᐃᑲᙵᑦ, 

ᓇᓗᓇᐃᖅᑕᐅᓯᒪᑦᑎᐊᕐᓗᓂ ᑭᒃᑯᑐᐃᓐᓇᕐᓄᑦ. ᐃᑲᔫᑎᑦᐊᕙᒃᑕᖃᓚᐅᖅᐳᖅ 2013−ᒥᑦ COACH-ᒥᑦ 

ᒪᓕᒋᐊᖃᖅᑐᓂᑦ ᓴᐳᒻᒥᐅᔭᔪᓐᓇᖁᓗᒋᑦ ᐋᓐᓂᐊᕕᓕᐊᕈᑕᐅᖃᑦᑕᖅᑐᖅ ᑐᓴᒐᒃᓴᖏᓐᓂᑦ. ᑲᙳᓇᖅᑐᓂᑦ 

ᐊᐅᓚᔾᔪᑎᑦ ᑎᒥᙳᑐᐃᓐᓇᕆᐊᓕᒃ ᒪᓕᒐᖏᓪᓗ ᓈᒻᒪᒡᓗᑎᒃ ᓄᓇᕗᑦ ᒐᕙᒪᖓᓂ ᑲᙳᓇᖅᑐᓂ 

ᐊᐅᓚᑦᑎᓂᕐᒧᑦ ᐃᑲᔫᑎᐊᓂ ᖃᐅᔨᓴᖅᓯᒪᔭᑦᑎᓐᓂᑦ, ᓇᓗᓇᐃᖅᓯᒪᕙᒌᖅᐳᖅ ᐃᓱᒫᓗᑎᕗᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᐸᑕ 

ᐋᖅᑭᒃᓱᐃᒃᑲᓂᕆᐊᖃᕐᓂᖏᓐᓄᑦ ᑲᙳᓇᖅᑐᓂᒃ ᐊᐅᓚᑦᑎᔾᔪᑎᓕᐅᕐᓗᑎᒃ ᐱᒋᐊᖅᓯᒪᓕᓗᓂᓗ. 

ᐋᓐᓂᖃᕐᓇᖏᑦᑐᓕᕆᔨᒃᑯᑦ ᑖᓐᓇ ᐊᑐᖅᑕᐅᔪᒃᓴᖅ ᑐᕌᕈᑎᐅᒐᔭᕐᒪᖔᒃ ᓄᓇᕗᒻᒥᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓕᒫᓂᒃ, ᐱᖃᑕᐅᒋᕗᖅ ᕿᑭᖅᑕᓂ ᐋᓐᓂᐊᕕᐊᓂ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #7: 

ᕿᑭᖅᑕᓂ ᐋᓐᓂᐊᕕᐊᓂ ᑭᙳᓇᖅᑐᓕᕆᔨ ᑎᑎᕋᕐᕕᖕᒥᑦ ᐃᖅᑲᓇᐃᔭᖅᑐᖅ 

ᐋᓐᓂᐊᕕᓕᐊᖅᑐᓕᕆᖃᑦᑕᖅᑐᖅ ᐊᑲᐅᓯᔾᔫᒥᑎᑦᑎᓕᕆ ᐋᖅᑭᒃᓱᓗᓂ ᐊᑐᕆᐊᖃᖅᑐᓂᑦ ᑐᓴᒐᒃᓴᑦ 

ᐋᓐᓂᐊᕕᓕᐊᖅᑐᖅ ᐊᐅᓚᑦᑎᒐᔭᖏᒻᒪᑕ ᖃᓄᑐᐃᓐᓇᖅ ᐅᕝᕙᓘᓐᓃᑦ ᒥᒃᖠᐊᖅᑎᑦᑎᓇᓱᐊᖅᑎᓪᓗᒋᑦ. ᑖᓐᓇ 

ᑐᑭᓯᓇᖅᑑᑎᑕᐅᓇᓱᒃᑲᔭᖅᑐᖅ ᐊᑭᓐᓇᒃᑯᑦ, ᐃᑲᔫᑎᒃᑯᑦ ᐸᐃᐹᖏᓐᓂᑦ ᐊᒻᒪ ᕿᑭᑦᑕᓂ ᐋᓐᓂᐊᕕᐊᓂ. 

ᑭᒃᑯᑐᐃᓐᓇᑦ ᑐᑭᓯᐅᒪᒋᐊᓕᒃ ᐊᔾᔨᒌᖏᑦᑐᓂᑦ ᐱᓕᕆᐊᖃᓯᐅᙳᒪᑕ ᑎᑎᕋᕐᕕᖕᓂᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᓇᓗᓇᐃᖅᓯᒪᕚᓂ ᐃᓱᒪᒃᓴᖅᓯᐅᕈᑎ #4-ᒥᑦ, ᐱᔭᒃᓴᖓᑦ 

ᑲᙳᓇᖅᑐᑦ ᕿᑭᖅᑕᓂ ᐋᓐᓂᐊᕕᐊᓂ ᐊᕕᒃᑐᖅᓯᒪᕗᑦ ᐅᖁᒪᐃᓐᓂᕐᓂᐊᕐᕕᐅᑉ ᐅᖃᐅᔾᔨᔨᖓᓂ ᐊᒻᒪ 

ᑲᒪᑦᑎᐊᖅᑐᓕᕆᔨ ᐊᒻᒪ ᐊᑦᑕᕐᓇᖅᑐᓂ ᐊᐅᓚᑦᑎᔨ. ᐅᖃᒪᐃᓐᓂᕐᓂᐊᕐᕕᖕᒥᑦ ᐅᖃᔾᔨᔨᐊ ᑲᒪᖃᑦᑕᖅᐳᖅ 

ᐊᑐᐊᒐᓕᐅᖅᖢᓂ, ᐊᑐᖅᑕᐅᓯᐅᓂᒃ, ᐱᓕᕆᐊᖑᖃᑦᑕᖅᑐᓂᑦ ᐊᒻᒪ ᑭᒡᓕᖏᓐᓄᑦ ᐃᖃᓗᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᖅᑎᖏᓐᓂᑦ. ᐅᖁᒪᐃᓐᓂᕐᓂᐊᕐᕕᖕᒥᑦ ᐅᖃᐅᔾᔨᔨᐊ ᑲᒪᖃᑦᑕᕆᕗᖅ 

ᐃᓕᓐᓂᐊᖅᑎᑦᑎᓂᕐᒧᑦ ᐱᕙᓪᓕᐊᓂᕐᒧᑦ ᐱᖁᑎᓂ ᑲᙳᓇᖅᑐᓕᕆᔪᓂ. ᑲᒪᑦᑎᐊᖅᑐᓕᕆᔨ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᔨ ᑲᒪᖃᑦᑕᖅᐳᖅ, ᑲᒪᑦᑎᐊᕆᐊᖃᖅᑐᓂ, ᐊᑦᑕᕐᓇᖏᑦᑐᓂ ᐊᒻᒪ 

ᐊᑦᑕᕐᓇᖅᑐᒥᑦ ᐃᓗᓕᖃᖅᑐᒥ, ᐱᖃᑕᐅᓪᓗᑎᒃ ᐅᓂᒃᑳᓕᐊᕐᓂᖅ, ᖃᐅᔨᓴᕐᓂᖅ, ᑲᑎᖅᓱᐃᓂᖅ ᐊᒻᒪ 

ᐅᓂᒃᖄᓕᐅᖃᑦᑕᖅᐳᖅ ᖃᓄᐃᑦᑐᖃᕌᖓᑦ (ᐊᓯᐅᔨᑲᓴᒃᑎᓪᓗᒋᑦ, ᖃᓄᐃᓕᔪᖃᕌᖓᑦ ᐊᒻᒪ 

ᐅᐊᔅᓯᔪᖃᕇᐊᖃᕌᖓᑦ) ᓴᖅᑭᑎᑦᑎᓂᕐᓗ. ᐃᓚᖓᓂ ᐱᓕᕆᐊᖑᑎᓪᓗᒍ, ᐃᖃᓗᖕᓂᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐱᔨᑦᑎᖅᑎᑦ ᐋᖅᑭᒃᓱᐃᓇᓱᐊᖅᐳᑦ ᑕᖅᑭᑕᒫᖅ ᐅᓂᒃᑳᓕᐅᕐᓗᑎᒃ 

ᖃᐅᔨᓴᕐᓗᑎᒃ ᐅᓂᒃᑳᓕᐊᓂ, ᑕᒪᒃᑭᓕᒫᖅ ᐱᓕᕆᐊᖃᖅᑎᓪᓗᒋᑦ ᓇᓗᓇᐃᕈᓐᓇᕋᔭᒃᒪᑦ 

ᐱᔭᒃᓴᑖᖅᑎᑦᑎᒐᔭᕐᒪᓪᓗ ᑲᙳᓇᖅᑐᓂ ᒪᓕᒐᑎᒍᑦ ᓱᕋᐃᔪᓂ ᐊᐃᑉᐸᖔᖓᒍᑦ ᐅᓂᒃᑳᓕᐅᕐᓗᓂ. 

ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓᓂ ᐊᐅᓚᑦᑎᔨᐊ ᐊᒻᒪ ᑕᔅᓱᒧᖓ 

ᐃᖅᑲᓇᐃᔭᖅᑎᐊ ᐱᖁᔭᒃᓴᑎᒍᑦ ᒪᓕᒐᖓᓂ ᒪᓕᒃᑲᓗᐊᕐᒪᖔᑦ ᐊᒻᒪ ᐃᓕᓴᖅᓯᑲᐅᑎᓪᓗᑎᒃ 

ᐊᑐᖅᑕᐅᖃᑦᑕᕋᔭᖅᑐᓂ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᐳᑦ ᐊᑐᖅᑕᐅᔪᓐᓇᑐᐃᓐᓇᕆᐊᓕᖕᓂᑦ  

ᑎᑎᕋᕐᕕᖕᒥᑦ ᐋᓐᓂᐊᕕᓕᐊᖅᐸᒃᑐᓂ ᐱᓕᕆᐊᖃᖅᑐᓂ ᒪᓕᒡᓗᒍ ᑖᓐᓇ ᐃᓱᒪᒃᓴᖅᓯᐅᕈᑎ.  

  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #8: 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᕙᒌᔭᖅᑕᒥᓂ ᓇᓗᓇᐃᖅᓯᓚᐅᖅᐳᑦ ᐱᓕᕆᐊᖑᖁᓗᒍ ᖃᕋᓴᐅᔭᒃᑯᑦ 

ᐋᓐᓂᐊᕕᐊᖅᐸᒃᑐᑦ ᑎᑎᖅᑲᖁᑎᖏᑦ ᓇᓗᓇᐃᖅᓯᓇᓱᐊᕐᓂᐊᖅᑐᑦ ᐊᑐᐊᒐᕐᓂᑦ ᐊᒻᒪ ᐊᑐᖅᑕᐅᓂᓯᐅᓂ 

ᑲᒪᒋᔪᓐᓇᖁᓗᒍ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᖕᓂᑦ ᒐᕙᒪᒃᑯᓪᓗ 

ᐱᔨᑦᑎᕋᖅᑎᑦ ᐱᕙᒌᔭᖅᓯᒪᔪᑦ ᖃᐅᔨᓴᖅᑕᒥᖕᓂᑦ. 50%−ᓗᐊᒥᑦ ᖃᕋᓴᐅᔭᒃᑰᖅᑕᐅᓯᒪᓕᖅᐳᖅ 

ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐊᒻᒪ ᐱᔭᕇᖅᑕᐅᓂᐊᕋᓱᒋᕗᑦ ᓄᙳᐊᓂ ᑎᓯᑉᐱᕆ 2017−ᒥᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #9: 

ᐋᓐᓂᐊᕕᓕᐊᖅᑐᓄᑦ ᑎᑎᖅᑲᖁᑎᓕᒫᖏᓐᓄᑦ ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᑦᑎᐊᕋᓗᐊᕐᒪᖔᑕ 

ᐱᖁᔭᐅᓯᒪᔪᓂᑦ ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓᓂ ᐱᖃᑕᐅᓗᓂ 

ᑐᓴᖅᑕᐅᒋᐊᖃᖏᑎᑕᐅᓗᑎᒃ ᐱᓕᕆᐊᖑᖃᑦᑕᕐᓗᑎᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᓐᓇ ᐱᓕᕆᐊᖑᑦᑎᐊᕆᐊᓕᒃ 

ᐊᑐᖅᑕᐅᓯᐅᕐᓗ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᕈᒪᕗᑦ ᐅᓪᓗᒥᑦ ᐱᓕᕆᐊᖑᖃᑦᑕᖅᑐᓄᑦ 

ᑐᑦᑕᕐᕕᐅᖃᑦᑕᖅᑦ ᓇᓗᓇᐃᖅᑕᐅᒐᔭᕐᒪᑕ ᐊᒻᒪ ᐱᓕᕆᐊᑦᑎᐊᕙᐅᔪᓐᓇᖅᑐᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #10: 

ᐋᓐᓂᐊᕕᓕᐅᕈᑎᐅᖃᑦᑕᖅᑐᑦ ᑎᑎᖅᑯᑎᖏᑦ ᑎᑎᕋᕐᕕᐊᓂ ᐊᐅᓚᑦᑎᔨᐅᖃᑦᑕᖅᑐᓪᓗ ᖃᐅᔨᓴᖅᑕᐅᓛᖅᑐᑦ 

ᐊᑲᐅᓯᔾᔫᒥᔪᓐᓇᐅᖅᑐᑦ ᐃᓱᒪᒃᓴᖅᓯᐅᕐᓗᑎᒃ ᐅᐊᔅᓯᐅᔭᑦᑎᐊᕈᓐᓇᕐᓗᑎᒃ ᑎᑎᖅᑲᑦ ᑐᖁᕐᕕᖏᑦ, 

ᐊᑎᓕᐅᕆᐊᖃᖅᐸᒡᓗᑎᒃ ᐃᓯᕌᖓᒥᑦ ᐊᓂᓕᕌᖓᒥᒡᓗ ᐊᑐᕆᐊᖃᕐᓗᓂ ᐊᐅᔅᓯᓐᓇᖁᓗᒋᑦ ᐊᐅᓚᓂᕆᔭᖓᑦ 

ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᑯᑎᖏᑦ ᕿᑭᖅᑕᓂ ᐋᓐᓂᐊᕕᐊᓂ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᕈᒪᕗᑦ ᐅᓪᓗᒥᑦ 

ᐱᓕᕆᐊᖑᖃᑦᑕᖅᑐᓂ, ᓇᓗᓇᐃᖅᓯᓗᑎᒃ ᐊᒡᕕᐊᕈᓂ ᐊᑲᐅᓯᔾᔫᒥᔪᓐᓇᖁᓗᒋᓪᓗ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #11: 

ᑎᑎᖅᑲᑯᕕᐊᓂ ᓵᖓᓂ ᐋᓐᓂᐊᕕᓕᐊᖅᑐᑦ ᑎᑎᖅᑲᖁᑎᖏᑦ ᐃᓄᖃᖏᑦᑐᒦᑎᑕᐅᖃᑦᑕᖏᓪᓗᑎᒃ 

ᐅᓄᖅᓯᒋᐊᖁᓇᒋᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᕿᑭᖅᑕᓂ ᐋᓐᓂᐊᕕᐊᓂ ᐊᑐᐊᒐᖃᖏᓚᖅ ᐃᓄᖃᖏᑎᓪᓗᒍ 

ᑎᑎᖅᑲᑕᖃᑦᑕᖏᓪᓗᓂ ᑯᐳᒥ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖃᑦᑕᓛᕆᕗᑦ ᖃᓴᕋᔭᐅᔭᒃᑯᑦ 

ᑭᐅᖃᑦᑕᖅᑐᓂᑦ/ᐅᐸᒃᓯᒪᖏᓚᐅᑲᒃᑐᓪᓗᒍ ᐋᓐᓂᐊᕕᐊᓂᑦ ᐊᒻᒪ ᕿᑭᖅᑕᓂ ᐋᓐᓂᐊᕕᐊᓂ. 

ᐃᑲᔫᑎᐅᓂᐊᕆᕗᖅ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᓴᐳᒻᒥᔭᐅᔪᓐᓇᖁᓗᒋᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #12: 

ᑭᒡᓕᖃᖅᑎᑕᐅᓗᑎᒃ ᐊᓯᖏᑦ ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑐᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ 

ᐱᔾᔪᑎᖃᖏᑦᑐᑦ ᐋᓐᓂᐊᕕᓕᐊᕈᑎᒥᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐃᑲᔪᖅᓱᖅᐹ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ 

ᑕᑯᒋᐊᖅᑕᐅᓛᖅᑐᖅ ᐅᐊᔅᓯᐅᔭᔾᔫᒥᖁᓗᒍ  ᐊᑐᐃᓐᓇᐅᓗᖁᓇᒋᑦ. ᐋᓐᓂᐊᕕᓕᐊᖅᐸᒃᑐᑦ ᑐᓴᐅᒪᔾᔪᑎᖏᑦ 

ᐊᐅᓚᑦᑎᕕᐊᓂ ᑎᑎᕋᕐᕕᖕᒥᑦ (ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᖅᑲᑯᑎᖏᑦ ᓯᕗᓂᐊᓂ) ᐋᖅᑭᒃᓯᓯᒪᕗᑦ 

ᑎᑎᕋᕐᕕᐊᓂ ᐊᑐᖃᑦᑕᖅᑕᒥᖕᓂᑦ ᐊᑐᐃᓐᓇᕈᖃᑦᑕᖅᑕᖏᓐᓂ. ᑎᑎᕋᕐᕕᖓᓄᐊᕋᓱᒃᑎᓪᓗᓂ ᐊᐅᓚᑕᐅᕗᖅ 

ᐃᓯᕈᑎᖃᕐᓗᓂ, ᐊᒻᒪ ᐊᑐᐃᓐᓇᕈᕈᓐᓇᕐᓂᖓ ᐱᔪᓐᓇᐅᑎᖏᓐᓂᑦ ᑎᑎᕋᖅᓯᒪᔪᖃᖅᐳᖅ. ᐃᖅᑲᓇᐃᔭᖅᑎᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᖅᑲᖁᑎᖏᑦ ᐊᐅᓚᑦᑎᕕᐊᓂ ᐃᖃᓗᖕᓂᒡᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᑎᕐᕕᖏᑦ ᐊᐅᓚᑦᑎᔨᒻᒪᕆᑦ (ᓯᕗᖅᑎᑦ ᐊᒻᒪ ᑐᑭᒧᐊᒃᑎᑦᑎᔨᑦ), ᐋᓐᓂᐊᓲᖅᑎ ᐊᐅᓚᑦᑎᔨᖏᓪᓗ, 

ᑎᑎᕋᕐᕕᐊᓂ ᐊᑐᐃᓐᓇᐅᑎᑦᑎᖃᑦᑕᖅᐳᑦ ᓴᐳᒻᒥᔭᐅᔾᔫᒥᔪᓐᓇᖁᓗᒋᑦ ᐸᖅᑭᔭᐅᓗᑎᒡᓗ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #13: 

ᐃᓱᒪᒋᔭᐅᔭᑎᒃ ᖃᓄᖅ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓄᑦ ᑎᑎᕋᕐᕕᐊ ᐃᑲᔫᓐᓂᖅᓴᐅᔪᓐᓇᕐᒪᖔᑕ 

ᕿᑭᖅᑕᓂ ᐋᓐᓂᐊᕕᐊᓂ ᐃᖅᑲᓇᐃᔭᖅᑎᑦ ᐋᖅᑭᒋᐊᖅᑕᐅᓗᓂ ᒪᓕᒡᓗᒍᓗ ᑐᓴᒐᒃᓴᖅᑖᕐᓂᖅ 

ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓᓂ ᐊᑐᖅᑕᐅᒋᐊᓕᖕᓂᑦ ᐊᑲᐅᓂᖅᐹᒥᒡᓗ 

ᑲᙳᓇᖅᑑᔪᓐᓇᕐᒪᖔᑕ ᓇᓗᓇᐃᖅᓯᒪᔮᓂ 2013−ᒥᑦ ᒪᓕᒋᐊᓕᖕᓂᑦ COAH−ᒥᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᕈᒪᕗᑦ ᕿᒥᕐᕈᓗᑎᒡᓗ 

ᑖᓐᓇ ᐃᓱᒪᒃᓴᖅᓯᐅᕈᑎ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #14: 

ᕿᑭᖅᑕᓂ ᐋᓐᓂᐊᕕᐊᓂ ᐋᖅᑭᒃᓯᓯᒪᓛᖅᐳᑦ ᖃᐅᔨᓴᖅᓯᒪᔮᓂ ᐱᕙᒌᔭᐃᓗᑎᒃ ᐃᓱᓕᓐᓂᐊᖅᑕᖓᓂᒡᓗ 

ᐊᓯᔾᔨᖅᑕᐅᓂᐊᖅᑎᓪᓗᒋ5 ᐸᐃᑉᐹᒃᑯᑦ ᑎᑎᖅᑲᑦ ᖃᕋᓴᐅᔭᒃᑰᖅᑎᑕᐅᓕᕐᓗᑎᒃ ᐱᖃᑕᐅᕗᖅ 

ᓴᐳᒻᒥᔭᐅᔪᑎᒃᓴᖏᓐᓂᑦ ᖃᐅᔨᓴᕐᓗᑎᒃ ᐊᒻᒪ Meditech−ᒥᑦ ᐊᑐᖅᑎᓪᓗᒋᑦ.   

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ ᖃᐅᔨᓴᖅᓯᒪᕗᑦ 

ᐱᕙᒌᔭᖅᑕᒥᖕᓂᑦ. 50%-ᓗᐊᒥᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᕈᑕᐅᖃᑦᑕᖅᑐᑦ ᑎᑎᖅᑲᖁᑎᖏᑦ 

ᐱᔭᕇᖅᓯᒪᓕᖅᐳᑦ ᐃᓱᓕᓐᓂᐊᕋᓱᒋᔭᐅᓪᓗᑎᑦ ᑎᓯᑉᐱᕆᐅᑉ ᐃᓱᐊᓂ 2017-ᒥᑦ.  

 ᐊᒃᑐᐃᓂᖃᖅᑎᓪᓗᒍ ᐃᒻᒥᒨᖓᔪᑦ ᖃᐅᔨᓴᖅᑐᖃᖅᑎᓪᓗᒍ ᐊᒻᒪ ᑲᑉᐱᐊᓵᖅᑐᖃᖅᑎᓪᓗᒍ 

ᐊᑦᑕᕐᓇᖅᑐᖃᖅᑎᓪᓗᒍ ᖃᐅᔨᓴᖅᑕᐅᕇᔭᐅᓚᐅᖅᐳᑦ MEDITECH−ᒥᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᐅᓴᒪᑦᑎᑦᑎᓇᓱᖕᓂᐊᖅᑐᑦ ᑖᒃᑯᓂᖓ ᖃᐅᔨᓴᐅᑎᓂ 2017 ᐃᓱᖓᓂ. ᑖᒃᑯᐊ 

ᖃᐅᔨᓴᖅᑕᐅᔭᕇᖅᓯᒪᓕᕈᑎᒃ ᓯᕗᓪᓕᕐᒥᑦ ᑎᑎᖅᑲᖁᑎᒋᔭᐅᓚᐅᖅᑕᖏᓐᓄᑦ.  



ᒪᒃᐱᖅᑐᒐᖅ 6−ᒥᑦ 10−ᒧᑦ 
 

 ᖃᕋᓴᐅᔭᒃᑯᑦ ᐋᓐᓂᐊᕕᓕᐊᕈᑎᐅᖃᑦᑕᖅᑐᑦ ᑎᑎᖅᑲᖁᑎᖏᑦ ᑲᑎᒪᔨᕋᓛᖑᐃᓐᓇᖅᑐᓂᑦ ᕿᒥᕐᕈᓛᖅᑐᑦ 

ᖃᐅᔨᓴᕐᓗᑎᒡᓗ ᐃᓱᒪᒃᓴᖅᓯᖁᔭᐅᔪᓂ ᑐᕌᒐᕆᔭᐅᓇᓱᐊᖅᖢᓂ ᐸᐃᐹᒃᑯᑦ 

ᖃᕋᓴᐅᔭᒃᑰᖅᑎᑕᐅᖔᕐᓕᓗᑎᒃ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #15: 

ᕿᑭᖅᑕᓂ ᐋᓐᓂᐊᕕᐊ ᐋᖅᑭᒃᓯᓗᐊᖅᑐᑦ ᑲᙳᓇᖅᑐᓂᑦ ᐱᔪᓐᓇᐅᑎᖏᓐᓂᑦ ᐋᖅᑭᒃᓯᓗᑎᒃ 

ᓇᓗᓇᐃᖅᓯᒪᕗᖅ ᐊᒡᒍᖅᓯᒪᔪᖅ B−ᒥᑦ 2003-ᒥᑦ COACH ᐃᑲᔫᑎᖏᓐᓂᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑭᐅᔭᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᑦ 

ᐃᓱᒪᒋᓂᐊᖅᐸᖓᑦ ᖃᓄᕐᓗ ᑐᕌᖓᓇᓱᖕᓂᐊᕐᒪᖔᑦ ᓄᓇᕗᒻᒥᓕᒫᖅ ᕿᑭᖅᑕᓂ ᐋᓐᓂᐊᕕᐊ ᐱᖃᑕᐅᓗᓂ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #16: 

ᕿᑭᖅᑕᓂ ᐋᓐᓂᐊᕕᐊ ᐋᖅᑭᒃᓯᓂᐊᖅᐳᑦ ᓴᖅᑭᑎᑦᑎᓗᑎᒡᓗ ᑐᓴᒐᒃᓴᓂ ᐃᑲᔫᑎᐅᔪᓐᓇᖅᑐᓂ, ᐊᑭᓐᓇᕐᓂᑦ 

ᐊᓯᖏᓪᓗ ᐃᓕᓐᓂᐊᕈᑎᐅᔪᓐᓇᖅᑐᓂᑦ ᑭᒃᑯᑐᐃᓐᓇᕐᓄᑦ ᓇᓗᓇᐃᖅᓯᒪᔪᓂᑦ ᐱᔪᓐᓇᐅᑎᖏᓐᓂᑦ ᐱᓪᓗᒋᑦ 

ᐊᑐᐃᓐᓇᐅᑎᑦᑎᓂᖅ ᓇᖕᒥᓂᖏᑦ ᐋᓐᓂᐊᕕᓕᐊᕈᑎᒋᖃᑦᑕᖅᑐᖏᓐᓄᑦ ᑎᑎᖅᑲᖁᑎᖏᑦ ᐊᒻᒪ 

ᓴᖅᑭᑕᐅᓂᖏᑦ ᓴᐳᒻᒥᔭᕆᐊᖃᕐᓂᖏᓐᓂᑦ ᐋᓐᓂᐊᕕᓕᐊᕈᑎᒋᖃᑦᑕᖅᑕᖏᑦ ᑐᓴᒐᒃᓴᖁᑎᖏᑦ ᖃᓄᕐᓗ 

ᑐᕌᖅᑕᐅᔪᓐᓇᕐᒪᖔᑕ ᐃᓱᒫᓗᑎᖏᑦ ᑖᒃᑯᓂᖓᕈᔪᒃ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᑖᓐᓇ ᑐᕌᕈᑎᐅᓇᓱᒃᐳᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᖃᐅᔨᓴᖅᑕᖏᑦ ᐋᓐᓂᐊᕕᓕᐅᖅᑐᓕᕆᖃᑦᑕᖅᑐᓂ, ᐊᑲᐅᓯᑎᑦᑎᔫᒥᓂᐊᕋᓱᒋᔮᓂ ᐊᒻᒪ ᐃᓚᖓᓂ 

ᐋᖅᑭᒃᓱᐃᖁᔭᐅᔪᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᙳᓇᖅᑐᓂᑦ ᐱᖁᔭᒃᓴᖓᓂ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #17: 

ᖃᐅᔨᓴᓪᓗᐊᖅᑐᖅ ᐱᖁᔭᐅᓯᒪᓪᓚᕆᒃᑎᓪᓗᒋᑦ ᑲᙳᓇᖅᑐᓂᑦ ᐃᓕᓐᓂᐊᕐᓗᑎᒃ ᐊᑐᕆᐊᖃᖅᑐᓂᑦ 

ᕿᑭᖅᑕᓂ ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑐᓕᒫᓂᑦ. ᑖᓐᓇ ᐱᖃᓯᐅᔾᔨᓪᓗᐊᖅᑐᖅ ᐃᓕᓐᓂᐊᕐᓗᑎᑦ 

Meditech−ᒥᑦ ᐊᑐᕐᓗᑎᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᑭᐅᔭᐅᔪᖅ ᑕᑯᓗᒍ ᐃᓱᒪᒃᓴᖅᓯᐅᕈᑎᓂ ᓈᓴᐅᑕ 8-ᒥᑦ.  

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #18: 

ᐃᖅᑲᓇᐃᔭᖅᑎᒥᑦ ᐊᑐᖃᑦᑕᓗᐊᖏᑦᑐᑦ Meditech−ᒥᑦ ᑭᐊᓯᓕ ᐃᓕᓐᓂᐊᕇᖅᓯᒪᑎᐊᓕᖅᑎᓪᓗᒍ 

ᑲᙳᓇᖅᑐᓂ ᐃᓕᓐᓂᐊᕈᑎᐊᓂ.  

 

ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᑖᓐᓇ ᐃᓱᒪᒃᓴᖅᓯᐅᕈᑎᐅᔪᖅ ᑐᕌᕈᑎᐅᓇᓱᒃᐳᖅ ᐅᓪᓗᒥᑦ 

ᐃᓕᓐᓂᐊᕈᑎᒥᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #19: 

ᐃᖅᑲᓇᐃᔭᖅᑎ Meditech-ᒥᑦ ᐊᑐᕋᓱᐊᓕᕐᓂᖅᐸᑦ, ᑮᒃᓯᒪᓂᖓ ᓴᖅᑭᒃᑲᔭᖅᑐᖅ ᐅᔾᔨᓱᕈᑎᐅᓪᓗᓂ 

ᖃᓄᑐᐃᓐᓇᖅ ᑲᑎᖅᓱᖅᑕᒥᓂ, ᐊᑐᖅᑕᐅᑎᓪᓗᒍ ᐅᕝᕙᓘᓐᓃᑦ ᓴᖅᑭᑦᑐᖃᖅᑎᓪᓗᒍ ᒪᓕᒐᖅᑎᒍᑦ ᓱᕋᐃᔪᒥ 

ᐃᖅᑲᓇᐃᔭᖅᑎ ᖃᐅᔨᒪᕆᐊᖃᕐᓂᖓ ᓴᐳᒻᒥᔭᐅᓂᖏᑦ ᐋᓐᓂᐊᕕᓕᐊᕈᑎᐅᖃᑦᑕᖅᑐᑦ ᑐᓴᒐᒃᓴᖏᓐᓂᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᓯᒪᕗᑦ ᑕᔅᓱᒥᖓ 

ᐃᓱᒪᒃᓴᖅᓯᐅᕈᑎᒥ ᐱᓕᕆᐊᕆᓯᒪᕚᓪᓗ MEDITECH−ᒥᑦ ᐅᕙᒍᓪᓗ ᐋᓐᓂᐊᖃᕐᓇᖏᑦᑐᓕᕆᔾᑕᐅᖃᑦᑕᖅᑐᑦ 

ᖃᕋᓴᔭᐅᑦᑎᓐᓂ ᐱᔭᕇᖅᑐᖅ. ᐅᖃᐅᓯᖃᖅᑎᓪᓗᒍ ᐊᑐᖅᑕᐅᖏᓐᓇᐅᔭᓕᖅᐳᖅ.  



ᒪᒃᐱᖅᑐᒐᖅ 7−ᒥᑦ 10−ᒧᑦ 
 

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #20 

‘ᑕᑯᒋᐊᖃᖅᑎᓪᓗᓂᐅᒃ ᐱᔾᔪᑎᒋᕙ’ ᓇᓕᐊᖕᓂᑐᐃᓐᓇᖅ ᐃᖅᑲᓇᐃᔭᖅᑎᒥᑦ Meditech−ᒥᑦ 

ᐊᑐᕆᐊᖃᖅᑎᓪᓗᒍ ᑲᒪᒋᖁᔭᐅᓯᒪᑎᓪᓗᒍ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᑖᓐᓇ ᐊᑎᓕᐅᕆᓂᕐᒧᑦ ᖃᐅᔨᓴᖁᔭᐅᔪᖅ; ᑭᓯᐊᓂᓕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᓯᒪᕗᑦ ᐋᖅᑭᒃᓱᒪᓂᐊᕐᓂᕆᔭᖓᑦ ᓴᐳᒻᒥᔭᐅᔪ7ᓇᖁᓗᒋᑦ 

ᐋᓐᓂᐊᕕᓕᐊᖅᑐᖅ ᑲᙳᓇᖅᑑᓂᖏᓐᓄᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #21: 

ᕿᑭᖅᑕᓂ ᐋᓐᓂᐊᕕᐊᓂ ᐃᓱᒪᒃᓴᖅᓯᐅᓪᓗᐊᖅᑐᑦ ᐋᓐᓂᐊᕕᓕᐊᖃᑦᑕᖅᑐᒧᑦ ᓂᕈᐊᕈᓐᓇᕐᓗᓂ ᐃᓚᖏᓐᓂᑦ 

ᐃᖅᑲᓇᐃᔭᖅᑎᓂ ᓴᐳᒻᒥᔭᐅᔪᓐᓇᖁᓗᒍ ᐋᓐᓂᐊᕕᓕᐊᕈᑎᒋᖃᑦᑕᖅᑕᓂ ᑐᓴᒐᒃᓴᓂ 

ᐊᑐᐃᓐᓇᐅᔪᓐᓇᖏᓪᓗᓂ ᑭᓯᐊᓂ ᐱᖁᔨᓐᓂᖅᐸᑦ.   

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᑖᓐᓇ ᐃᖅᑲᓇᐃᔮᒧᑦ ᓇᓗᓇᐃᖅᓯᒪᖃᑦᑕᖅᐳᖅ 

ᐊᑐᐃᓐᓇᐅᔭᕌᖓᑦ Meditech-ᑯᑎᒍᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᓯᒪᕗᖅ ᑕᔅᓱᒥᖓ 

ᐃᓱᒪᒃᓴᖅᓯᐅᖁᔭᐅᓯᒪᔪᑦ ᐱᓇᓱᐊᑦᑎᐊᓂᐊᖅᐸᓪᓗ ᐊᑐᐊᒐᖓᓂ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #22: 

ᕿᑭᖅᑕᓂ ᐋᓐᓂᐊᕕᐊᓂ ᐊᑐᐃᓐᓇᐅᑎᑦᑎᓗᐊᖅᑐᑦ Meditech−ᒥᑦ ᒫᓐᓇᑲᐅᑎᒋ ᓇᓕᐊᖕᓂᑐᐃᓐᓇᖅ 

ᐃᖅᑲᓇᐃᔭᖅᑎᑦ ᐊᑐᐃᓐᓇᐅᔭᕆᐊᖃᕈᓐᓃᖅᑎᓪᓗᒍ ᓲᕐᓗ ᐊᑎᓕᐅᕆᐊᖃᖅᑎᓪᓗᒍ, ᖁᔭᓈᖅᑕᐅᑎᓪᓗᒍ 

ᐅᕝᕙᓘᓐᓃᑦ ᐃᖅᑲᓇᐃᔮᒥᑦ ᐊᓯᔾᔨᖅᑐᖃᕌᖓᑦ ᐅᕝᕙᓘᓐᓃᑦ ᐊᓯᐊᓂ ᐱᔾᔪᑎᑐᐃᓐᓇᕐᒥᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐅᓪᓗᒥᐅᔪᖅ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᕈᓐᓃᖅᑎᓪᓗᒍ 

ᓄᓇᕗᑦ ᒐᕙᒪᖓᓂ, ᐊᖏᕈᑎᒥᑦ ᑕᑕᑎᖅᓯᒋᐊᓕ ᐃᖅᑲᓇᐃᔭᖅᑎ ᓄᓇᓕᖕᓂᑦ ᐱᔨᑦᑎᕋᖅᑎᒃᑯᓂᓪᓗ. 

ᑐᓂᓯᔭᕇᖅᓯᒪᓕᖅᐸᑦ, ᓄᓇᕗᑦ ᒐᕙᒪᖓᓕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᖁᔭᓈᖅᑕᐅᒐᔭᖅᑐᖅ ᐊᒻᒪ 

ᐃᖅᑲᓇᐃᔭᖅᑎᓪᓗ MEDITECH-ᒨᕈᓐᓇᐃᓕᓗᓂ. ᐃᑭᐊᕿᕝᕕᖓᓂ ᐱᒋᐊᖅᑕᐅᓐᓂᖅᐸᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᖅᑭᑎᑦᑎᓛᕆᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᕋᓴᐅᔭᓕᕆᔨᓂ 

ᐱᔭᕇᖅᓯᒪᓂᖓᓂ ᑕᑕᑎᒐᒃᓴᖃᕆᐊᓕᕋᔭᕐᒪᑕ ᐊᔾᔨᖓᓂ ᐱᓕᕆᐊᖑᖃᑕᐅᓗᓂ ᐃᖅᑲᓇᐃᔭᖅᑎ 

ᐃᖅᑲᓇᐃᔭᕈᓐᓃᖅᑎᓪᓗᒍ ᓄᓇᕗ ᒐᕙᒪᖓᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #23: 

ᐊᑐᐊᒐᖅᑕᖃᓪᓗᐊᖅᑐᖅ/ᐊᑐᖅᑕᐅᔪᓐᓇᖅᑐᒥᑦ ᐲᖅᑕᐅᔪᖃᕐᓂᐊᖅᑎᓪᓗᒍ Meditech−ᒥᑦ 

ᑭᒡᓕᖃᖅᑎᑕᐅᒐᔭᕐᒪᑕ ᑭᓇᑐᐃᓐᓇᕐᒧᑦ ᐱᑐᓂᕐᓗᑐᖃᕐᓂᕈᓂ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐅᓪᓗᒥ, MEITECH-ᒥᑦ ᐊᑐᕆᐊᕐᓂᖅ ᖁᔭᓈᖅᑕᐅᔪᓐᓇᖅᑐᖅ 

ᐱᖁᔭᖏᑎᓪᓗᒍ ᐊᐅᓚᑦᑎᔨᐊ/ᑐᑭᒧᐊᒃᑎᑦᑎᔨ. ᐊᖏᖅᓯᒪᕗᒍᑦ ᑖᔅᓱᒧᖓ ᐃᓱᒪᒃᓴᖅᓯᐅᕈᑎᒥ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᑕᐅᕙᓪᓕᐊᓂᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᓕᕆᔨᖏᑕ 

ᐊᑐᐊᒐᖓᓂ.  

 

 



ᒪᒃᐱᖅᑐᒐᖅ 8−ᒥᑦ 10−ᒧᑦ 
 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #24: 

ᐊᑐᖅᑕᐅᖃᑦᑕᖅᑐᖅ ᐋᖅᑭᒃᓱᐃᔪᓐᓇᕋᔭᕐᒪᑕ ᐱᕙᒌᔭᐅᑕᐅᔪᓐᓇᕐᓗᓂ ᐊᒻᒪ ᖃᐅᔨᓴᖅᑕᐅᒐᔪᒡᓗᓂ 

ᐊᑐᐃᓐᓇᐅᑎᓪᓗᒍ ᐊᑐᖃᑦᑕᖅᑕᖓ ᐊᒻᒪ ᓇᓗᓇᐃᖅᓯᒪᔪᓐᓇᕋᔭᕐᒪᑕ ᐊᖏᖃᑦᑕᖅᑐᑦ ᐅᓄᓗᐊᕋᔭᖏᒻᒪᑕ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᓯᒪᕗᑦ ᑕᔅᓱᒥᖓ 

ᐃᓱᒪᒃᓴᖅᓯᐅᕈᑎᒥ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᓕᕆᔨᖏᑦ ᐅᓪᓗᒥ ᐱᓕᕆᐊᖃᖅᓯᒪᕗᑦ 

Healthtech ᐅᖃᐅᔾᔨᔨᖏᓐᓂᑦ ᐃᑲᔪᖅᑕᐅᔪ8ᓐᓇᖁᓗᒋᑦ ᐋᖅᑭᖁᔭᐅᔪᑦ ᐊᒻᒪ ᓂᐅᕕᕆᐊᖃᖅᑎᓪᓗᒋᑦ 

ᖃᐅᔨᓴᐅᑎᒥ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᕈᑎᖃᑦᑕᖅᑐᑦ ᑎᑎᖅᑲᖁᑎᖏᓐᓄᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #25: 

ᕿᑭᖅᑕᓂ ᐋᓐᓂᐊᕕᐊᓂ ᖃᐅᔨᓴᖅᑕᐅᔪᓐᓇᖅᑐᓂ ᐊᑐᐊᒐᓕᐅᕐᓗᒃ ᓱᒃᑲᔪᒃᑯᑦ ᐊᐅᓚᑦᑎᖃᑦᑕᕐᓗᑎᑦ 

ᑲᔪᓯᔪᖃᖏᑦᑕᕌᖓᒥᒡᓗ ᓱᒃᑲᔪᒃᑯᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᕐᓂᐊᖅᑐᑦ 

ᕿᒻᒥᕈᓗᑎᒡᓗ ᐊᑐᐊᒐᓕᖅᑐᓂ ᓇᓗᓇᐃᖅᓯᓇᓱᐊᕐᓗᑎ ᐊᔾᔨᒌᖏᓐᓂᕆᖃᑦᑕᖅᑕᖏᓐᓂᑦ 

ᑐᕌᕆᓂᐊᖅᑕᒥᖕᓂᑦ ᑕᔅᓱᒥᖓ ᐃᓱᒪᓕᐅᖅᑕᐅᔪᒥᑦ. ᐅᓂᒃᑳᖅᑐᖃᓕᖅᑎᓪᓗᒍ ᖃᐅᔨᓴᖅᑕᐅᑎᓗᒍᓪᓗ, 

ᑖᓐᓇᑦᑕᐃᓐᓇᐅᕗᖅ ᓇᓗᓇᐃᖅᓯᓇᓱᐊᖅᑎᓪᓗᒋᑦ, ᖃᐅᔨᓴᖅᑎᓪᓗᒋᑦ, ᓇᒦᓐᓂᕆᔭᖏᑦ 

ᖃᓄᐃᓕᔪᖃᑐᐃᓐᓇᕆᐊᖃᖅᑎᓪᓗᒍᓗ ᐊᒻᒪ ᓱᒃᑲᔪᒃᑯᑦ ᑲᔪᓯᓐᓂᖏᑎᓪᓗᒍ. ᑲᔪᓯᔪᖃᖏᑦᑕᕌᖓᑦ ᓱᒃᑲᔪᒃᑯᑦ 

ᐅᓂᒃᑳᐅᓯᐅᖃᑦᑕᖅᐳᖅ, ᑲᒪᒋᔭᐅᖃᑦᑕᖅᐳᖅ ᖃᓄᑐᐃᓐᓇᖅ ᖃᓄᐃᓕᔪᖃᑐᐃᓐᓇᕆᐊᖃᖅᑎᓪᓗᒍ 

ᑲᒪᒋᔭᐅᖃᑦᑕᕆᕗᖅ ᑕᐃᒪᓐᓇᐃᓐᓇᖅᑐᑎᑦ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #26: 

ᕿᑭᖅᑕᓂ ᐋᓐᓂᐊᕕᐊᓂ ᓱᒃᑲᔪᒃᑰᕈᑎᖏᑦ ᐅᐸᒃᑕᐅᔪᓐᓇᖅᑐᒦᖃᑦᑕᖏᓪᓗᑎᑦ ᐱᔨᑦᑎᕐᕕᐊᓂ 

ᑭᒃᑯᑐᐃᓐᓇᕐᓄᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᕈᑎᓕᐅᖅᓯᒪᕗᑦ 

ᐱᕙᒌᔭᕐᓂᐊᖅᐳᓪᓗ ᐱᖁᔭᐅᔪᖅ ᐱᓕᕆᐊᖑᖁᓗᒍ. ᐋᓐᓂᐊᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᓯᒪᕗᑦ 

ᓱᒃᑲᔪᒃᑯᕈᑎᓕᒫᑦ ᓇᒥᒪᖔᑕ ᕿᑭᖅᑕᓂ ᐋᓐᓂᐊᕕᐊᓂ. ᓱᓇᕙ ᐊᑕᐅᓯᖅ ᓱᒃᑯᔪᒃᑰᕈᑎ 

ᑲᒪᒋᔭᐅᑦᑎᐊᓂᖏᒻᒪᑦ ᐃᖅᑲᓇᐃᔭᖅᑎᓂᒡᓗ ᐃᓂᑖᖅᑎᑕᐅᓇᓱᖕᓂᐊᖅᑐᖅ.   

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #27 

ᕿᑭᖅᑕᓂ ᐋᓐᓂᐊᕕᐊᓂ ᐊᖅᑭᒃᓱᐃᒐᔭᕐᒪᑕ ᑐᕌᖅᑕᐅᔭᕆᐊᖃᖅᑐᓄᑦ ᐃᕐᖏᓇᖅᓯᐅᑎᒃᑯᑦ/ᐅᖄᑎᕋᓛᒃᑯᑦ 

ᑎᑎᕋᖅᑕᐅᓯᐅᑦ ᐊᑐᐊᒐᖓᑦ ᑐᕌᖓᒐᓗᐊᕐᒪᖔᑦ ᑐᓴᖅᑕᐅᒋᐊᖃᖏᑦᑐᓂᑦ ᐊᒻᒪ 

ᐋᓐᓂᐊᕕᓕᐊᕈᑎᒋᖃᑦᑕᖅᑕᖏᑦ.  

 

ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᓛᖅᐳᑦ ᕿᒥᕐᕈᓗᑎᒡᓗ 

ᐅᓪᓗᒥᐅᔪᖅ ᐊᑐᐊᒐᕐᓂᑦ ᐊᕝᕕᐊᕈᐅᖃᑦᑕᖅᑐᓂᑦ ᐱᓕᕆᐊᖃᕐᓗᑎᒡᓗ ᑐᕌᕈᑎᒋᔭᐅᓗᓂ ᑖᓐᓇ 

ᐃᓱᒪᒃᓴᖅᓯᐅᕈᑎ.   

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #28: 



ᒪᒃᐱᖅᑐᒐᖅ 9−ᒥᑦ 10−ᒧᑦ 
 

ᕿᑭᖅᑕᓂ ᐋᓐᓂᐊᕕᐊ ᐋᖅᑭᒃᓯᔭᕆᐊᖃᖅᐳᖅ ᐅᖄᓚᐅᑎᕋᓛᓂ ᐊᑐᐊᒐᖏᓐᓂᑦ ᐃᖅᑲᓇᐃᔭᖅᑎᓄᑦ, 

ᓇᖕᒥᓂᖃᖅᑎᓄᑦ ᐊᒻᒪ ᐃᓕᓐᓂᐊᖅᑎᓂᑦ ᑕᒪᕐᒥᑦ ᐊᑐᕈᓐᓇᖅᑎᓪᓗᒋᑦ Meditech−ᒥᑦ ᐊᑐᖃᑦᑕᖅᑎᓪᓗᒋᑦ 

ᐊᑐᖅᑕᐅᓯᓐᓈᖅᖢᑎᒃ ᐅᖄᓚᐅᑎᕋᓛᓄᑦ ᕿᑭᖅᑕᓂ ᐋᓐᓂᐊᕕᐊᓂ ᑐᓂᔭᐅᓯᒪᔪᓂᑦ ᐃᓄᖕᓄᑦ ᐊᒻᒪ 

ᑲᑎᖅᓱᐃᔪᓐᓇᖁᓗᒋᑦ ᓴᐳᒻᒥᔭᐅᓂᖏᓐᓄᑦ ᐋᓐᓂᐊᕕᐊᕈᖃᑎᖃᑦᑕᖅᑐᑦ ᑐᓴᒐᒃᓴᖏᓐᓂᑦ 

ᐋᓐᓂᐊᕕᓕᐊᖅᐸᒃᑐᓄ.. 2003−ᒥᑦ COACH ᑭᓪᓕᖏᑦ ᐅᑐ9ᕈᓐᓇᑦᑎᐊᖅᐳᖅ ᐋᖅᑭᒃᓯᒪᓪᓗᑎᒃ 

ᐊᐅᔅᓯᔭᕆᐊᕆᖃᖅᑐᑦ ᐊᐅᓚᑕᐅᔾᔪᑎᖏᓐᓂᑦ ᐅᖄᓚᐅᑎᕋᓛᓂ [p. 290].  

 

ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᓛᖅᐳᑦ ᕿᒥᕐᕈᓗᑎᒡᓗ 

ᐅᓪᓗᒥᐅᔪᖅ ᐊᑐᐊᒐᕐᓂᑦ ᐊᕝᕕᐊᕈᑎᐅᖃᑦᑕᖅᑐᓂᑦ ᐱᓕᕆᐊᖃᕐᓗᑎᒡᓗ ᑐᕌᕈᑎᒋᔭᐅᔪᑦ ᑖᓐᓇ 

ᐃᓱᒪᒃᓴᖅᓯᐅᕈᑎ.   

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #29: 

ᕿᑭᖅᑕᓂ ᐋᓐᓂᐊᕕᐊᓂ ᖃᓄᑐᐃᓐᓇᖅ ᐊᖏᕈᑎᑦ ᐱᖃᓯᐅᔾᔨᒐᔭᖅᐳᑦ ᐋᓐᓂᐊᕕᓕᐊᕈᑎᐅᖃᑦᑕᖅᑐᑦ 

ᑐᓴᒐᒃᓴᖏᑦ ᐋᓐᓂᐊᕕᓕᐊᖅᐸᒃᑐᑦ ᑕᐃᑲᓂ ᓇᓗᓇᐃᖅᓯᔪᓐᓇᕐᓗᑎᑦ ᖃᓄᐃᓕᐅᕈᓐᓇᕐᒪᖔᑕ 

ᖃᓄᐃᓕᐅᕈᓐᓇᖏᒻᒪᖔᑕᓗ ᐋᓐᓂᐊᕕᓕᐊᖅᐸᒃᑐᑦ ᑐᓴᒐᒃᓴᖏᓐᓂᑦ. ᓇᖕᒥᓂᖃᖅᑎᓕᒫᑦ ᑲᑐᔾᔨᓗᐊᖅᑐᖅ 

ᓇᓗᓇᐃᖅᓯᒪᔮᓂ ᑲᙳᓇᖅᑐᓂᑦ ᑭᒃᑯᑐᐃᓐᓇᕐᓄᑦ ᐊᒡᕕᐊᕈᑎᐅᔪᓐᓇᖅᑐᓂᑦ ᑐᓴᒐᒃᓴᖅᑖᕐᓂᖅ 

ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓᓂ.  

 

ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: 

 “ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᕕᓕᐅᕈᑎᐅᖃᑦᑕᖅᑐᓪᓗ ᑎᑎᖅᑲᖁᑎᖏᑦ” ᐅᓪᓗᒥᐅᔪᖅ 

ᐊᖏᕈᑎᒦᑦᑐᐃᓐᓇᐅᕗᑦ ᓇᓗᓇᐃᖅᓯᒪᓪᓗᑎᒃ ᖃᓄᐃᑦᑑᓂᖏᑦ ᑎᑎᖅᑲᑦ ᐊᒻᒪ ᓴᐳᒻᒥᐅᓂᖏᓪᓗ. 

ᐋᓐᓂᐊᕕᓕᐊᖅᑐᑦ ᓇᓗᓇᐃᒃᑯᑕᖓᑦ ᓇᓗᓇᐃᖅᓯᒪᒋᕗᖅ, ᓇᓗᓇᐃᕈᑎᐅᑎᒥᑦ ᐱᓇᓱᐊᕐᓗᓂᓗ.” 

 ᓄᓇᕗᑦ ᒐᕙᒪᓂ ᐊᖏᕈᑎᓕᒫᑦ ᑐᓴᖅᑕᐅᒋᐊᖃᖏᑦᑐᖅ ᑎᑎᕋᖅᓯᒪᔪᑦ ᐱᖃᓯᐅᔾᔨᕗᖅ 

ᐋᓐᓇᐊᖃᕐᓇᖏᑦᑐᓕᕆᔨᒃᑯᓐᓂᑦ. ᐋᓐᓇᐊᖃᕐᓇᖏᑦᑐᓕᕆᔨᒃᑯᑦ ᑐᒃᓯᕋᓛᖅᑐᑦ ᖃᐅᔨᓴᕐᓗᑎᑦ 

ᐊᖏᕈᑎᓕᒫᓂ ᓇᓗᓇᐃᖅᓯᒪᓗᑎᒃ ᑐᓴᖅᑕᐅᒋᐊᖃᖏᑦᑐᓂᖓᔪᓂ ᑕᐃᑲᓂᖔᖅᑐᓂ ᑐᓴᒐᒃᓴᖅᑖᕐᓂᖅ 

ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓᓂ. 

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #30: 

ᕿᑭᖅᑕᓂ ᐋᓐᓂᐊᕕᐊ ᐃᓱᒪᓪᓗᐊᖅᑐᑦ ᑎᑎᕋᕆᐊᖃᖅᑐᓂ ᐊᖏᖅᑕᐅᓯᒪᖏᑦᑐᓂ ᓴᖅᑭᑎᑦᑎᓂᕐᒧᑦ 

ᓴᐳᒻᒥᔭᐅᓂᖏᓐᓄᑦ ᐋᓐᓂᐊᕕᓕᐊᕈᑎᖃᑦᑕᖅᑐᓂ ᑐᓴᒐᒃᓴᖏᓐᓂᑦ ᐱᖓᔪᙵᓐᓂ ᑭᒡᒐᖅᑐᐃᔪᓂ:  

1. ᐱᖓᔪᙵᓐᓂ ᑭᒡᒐᖅᑐᐃᔪᖅ ᐱᔪᓐᓇᓂᖅᑖᖅᓯᒪᕙ ᑎᑎᕋᖅᓯᒪᔪᓂ ᐃᓚᒃᑲᓐᓂᖓᓃᑦᑐᒥ 22−ᒥᑦ 

ᐃᓚᖓ 48−ᒥᑦ ᓴᖅᑭᑎᑦᑎᔪᓐᓇᑐᐃᓐᓇᕆᐊᓕᖕᓂᑦ ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ 

ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖓᓂ? 

2. ᐃᓚᒃᑲᓐᓂᖓᓂ 22-ᒥᑦ ᐱᔪᓐᓇᓂᖃᖅᐸ ᐃᓚᖓ 48−ᒥᑦ ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ 

ᑐᓴᖅᑕᐅᒋᐊᖃᖅᑐᓂᑦ ᐱᖁᔭᖓᓂ? 

3. ᓴᖅᑭᑎᑦᑎᓂᕐᒧᑦ ᑐᒃᓯᕋᕐᓂᖅ ᑎᑎᕋᖅᓯᒪᑦᑎᐊᖅᐸ ᕿᑭᖅᑕᓂ ᐋᓐᓂᐊᕕᐊᓂ ᑎᑎᖅᑲᓂ 

ᑐᒃᓯᕋᐅᑎᒧᑦ?  

4. ᓴᖅᑭᑎᑦᑎᓂᖅ ᓇᓗᓇᐃᖅᓯᒪᑦᑎᐊᖅᐸ ᐱᔾᔪᑎᖓ?  

5. ᐱᓕᕆᐊᖑᔭᕆᐊᓖᑦ ᑐᓴᖅᑕᐅᓗᐊᕆᐊᖃᖏᑦᑐᓄᑦ ᐱᔾᔪᑎᐅᒐᓗᐊᕐᒪᖓ ᓴᖅᑭᑕᐅᓇᓱᖕᓂᖓᓄᑦ?  

6. ᕿᑭᖅᑕᓂ ᐋᓐᓂᐊᕕᐊᓂ ᑎᑎᖅᑲᓂ ᓴᖅᑭᑕᐅᒋᐊᖃᕋᓗᕐᒪᖔᑦ ᑎᑎᖅᑲᒋᒐᓗᐊᕐᒪᖔᓗ 

ᐃᓱᒪᖃᑦᑕᖅᓯᒪᕚ?   

 



ᒪᒃᐱᖅᑐᒐᖅ 10−ᒥᑦ 10−ᒧᑦ 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᔭᖓᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᐸᑕ ᑖᓐᓇ 

ᐃᓱᒪᒃᓴᖅᓯᐅᕈᑎ ᐊᒻᒪ ᖃᐅᔨᓴᕐᓗᑎᒃ ᐋᖅᑭᒃᓱᐃᓗᑎᒡᓗ ᐊᑎᓕᐅᕆᖃᖅᑐᓂ ᐊᑐᖅᑕᐅᔪᓐᓇᖅᑐᒥᑦ 

ᓄᓇᕗᒻᒥᓕᒫᖅ ᐊᒻᒪ ᕿᑭᖅᑕᓂ ᐋᓐᓂᐊᕕᐊᓂ.  

 

 

ᑐᓴᒐᒃᓴᓂ ᑲᙳᓇᖅᑐᓂᖏᓐᓄᑦ ᑲᒥᓯᓇᖓᑦ ᐃᓱᒪᒃᓴᖅᓯᐅᕈᑎᐊ #31: 

ᐃᖅᑲᓇᐃᔭᖅᑎᓕᒫᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᖅᑲᑯᑎᖏᑦ ᐱᓕᕆᐊᖃᖅᑐᑦ, ᐅᖁᒪᐃᓐᓂᕐᓂᐊᕐᕕᑦ, 

ᑐᐊᕕᕐᓇᖅᑐᓂ ᐃᒡᓗᕈᓯᐊᓂ ᐊᒻᒪ ᑐᐊᕕᕐᓇᖅᑐᑦ ᖃᐅᔨᒋᐊᖅᑕᐅᓗᓂ ᒪᕐᕉᖕᓂᑦ ᑎᑎᖃᖅᑯᓂ (ᐅᓪᓗᖓᓂ 

ᒫᔾᔨ 17, 2014−ᒥᑦ ᓴᖅᑭᑎᑦᑎᓂᕐᒧᑦ ᓇᖕᒥᓂᖅ ᑐᓴᒐᒃᓴᕆᔭᐅᔪᓂ ᒪᓕᒐᕐᓂᑦ ᐊᑐᓕᖅᑎᑦᑎᔨᑦ ᐊᒻᒪ 

ᓇᓗᓇᐃᕐᕕᐊᓂ ᑎᑎᖅᑲᖁᑎᐊᓂ. ᐸᓖᓯᒃᑯᑦ ᐅᖄᓚᔪᖃᕌᖓᑦ).  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑭᐅᔭᖓ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᔅᓱᒧᖓ ᑐᒃᓯᕋᓛᖅᑐᑦ.  

